
O Instituto Galego de Análise e Documentación Internacional (IGADI) é unha 
entidade sen ánimo de lucro que nace en 1991 cun dobre propósito: reflexionar 
sobre os problemas e tendencias da sociedade internacional contemporánea e pular 
por unha maior inserción de Galicia no mundo a todos os niveis. 

Un presente, con pasado
O IGADI reclámase continuador da tradición universalista do galeguismo. Por iso, 
reivindica o legado intelectual de Plácido Castro, quen simboliza a capacidade 
de asumir unha posición de xenerosa identificación co país, sen que iso vaia en 
detrimento dun compromiso coa sociedade global.
Servizo Público
O IGADI configúrase como unha instancia vocacionada para servir ao conxunto 
da sociedade galega, afirmando a súa plena autonomía con igual intensidade que 
desenvolve unha actividade plural e transpartidaria. As institucións e a sociedade 
en xeral teñen nel un instrumento colaborador das súas estratexias de acción 
exterior.

Investigación
A formulación e desenvolvemento de proxectos de investigación constitúe 
un activo esencial do IGADI. Con tres programas en activo (paradiplomacia, 
cooperación ao desenvolvemento e conflitos, seguridade, conflitos e alternativas 
no sistema internacional), o fomento da investigación permite elevar a calidade 
científica da actividade, dotármonos de profesionais experimentados e asentar un 
armazón teórico que afirme solidamente as nosas estratexias.

Formación
A promoción dos valores solidarios e universalistas na nosa sociedade 
compleméntase con propostas de formación orientadas a facilitar o acceso a
un coñecemento integral do mundo en que vivimos, incidindo, baixo diferentes 
fórmulas, no fomento da suficiencia académica e investigadora.

Documentación
O Centro de Información e Documentación Internacional Contemporánea (CIDIC) 
é un valioso ben público que aspira a socializar os seus recursos especializados 
e material dispoñible facilitando a consulta dos potenciais usuarios: estudantes, 
persoal investigador e cidadanía en xeral.

 Facilitador de oportunidades
O IGADI ambiciona ser un punto de encontro onde os interesados na información 
e na análise internacional dispoñan dos medios básicos para encarreirar as súas 
inquedanzas. Por iso brinda a estudantes e licenciados oportunidade de realización 
de prácticas regradas.

Publicacións
Tempo exterior é a revista semestral de análise e estudos internacionais do IGADI 
que, ademais, conta cunha colección, Texturas, onde teñen cabida ensaios de 
interese. Asi mesmo, publica o IGADI ANNUAL REPORT e o Informe Anual da 
Política Chinesa.

Alianzas e redes
O establecemento de sinerxías e a potenciación da converxencia con entidades 
que, dentro de Galicia ou fóra dela, comparten obxectivos semellantes, xustifican a 
formalización de alianzas e a integración en diferentes redes globais.

IGADI - O mundo desde aquí

IGADI - Aquí e fóra

www.igadi.org

www.igadi.org

Esta pequena obra colectiva constitúe unha reflexión co-

ral e plural sobre a dimensión, importancia e transcendencia do 

europeísmo no pensamento de Ramón Piñeiro, figura home-

naxeada no Dia das Letras Galegas de 2009.

Para unha institución como o IGADI, que sitúa nun galeguis-

mo amplo e xeneroso boa parte do seu ideario universalista, as 

referencias pasadas existentes no noso país en torno ao pensa-

mento internacional constitúen antecedentes de gran relevan-

cia nos que compre afondar. Por iso, consideramos de especial 

interese non deixar pasar de largo esta ocasión para reivindicar 

a segunda lectura que Piñeiro fixo da orientación europeísta do 

galeguismo, xa presente nos tempos das Irmandades da Fala e 

do Partido Galeguista, antes da guerra civil, no novo contexto da 

España franquista e da Europa bipolar e baixo a consideración 

de canle natural para a auténtica expresión do galeguismo. 

Boa parte dos autores que colaboran neste proxecto, aos 

que agradecemos moi sinceramente a súa xenerosa disposición, 

trataron de primeira man a Piñeiro, dende a proximidade e den-

de a distancia, e detállannos aspectos de gran valor da súa vi-

sión, lecturas e influencias, sen por iso fuxir da controversia ou 

o cuestionamento crítico. Partindo da idea de que non foi un 

asunto anecdótico nin moito menos, todos eles afondan na súa 

caracterización e no papel desempeñado no universo intelectual 

do galeguismo representado por Piñeiro.

Europa, hoxe, segue sendo para nós unha realidade in-

evitable e un espazo político, económico, e socio cultural onde 

Galicia, con independencia das formulacións institucionais dese 

europeísmo, pode medrar en visibilidade e consistencia. Máis 

perto ca nunca, para contar con referencias discursivas sólidas 

e estratexias acaídas de inserción, precisamos coñecer os ante-

cedentes de todo tipo que definen a natureza e singularidade 

desa relación. Nesa perspectiva, esta obra aspira a facer unha 

modesta pero significativa achega. 

Xulio Ríos

Director do IGADI

TEXTURAS INTERNACIONAIS6

Limiar indispensable

Chegar a unha idea cabal do europeísmo de Ramón Piñeiro, 

ou da Europa que dende Compostela coidabamos albiscar polos 

anos cincuenta, afastada dos tópicos que entre nós se adoitan 

e a que nos teñen acostumados os “paveros” nos que este país 

é pródigo, non é tarefa doada. Non o é porque Piñeiro case non 

deixou escrito nada ao respecto, e os demais, moi pouco. Pero é 

certo que recorreu, e outros con el –penso en Ramón Lugris, en 

X.M. Beiras- ás ideas europeístas daqueles tempos para mellor 

deseñar as estratexias que cumprían fronte ao nacionalismo es-

pañol e o réxime franquista. ¿Foi un europeísta convencido, ou, 

sinxelamente, un pragmático que coidaba que o europeísmo po-

día axudar, pasa xa de cincuenta anos, a comprender o galeguis-

mo, e aínda a anovalo, ou sinxelamente foi para el unha maneira 

máis de atraer á causa galega aos que por entón eramos mozos?

Non é moi doada a resposta, se a hai. Pero, ao menos, paré-

ceme que cómpre facer un esforzo por captar a idea que el tiña 

do europeísmo en relación con Galicia –el e os demais que an-

dabamos arredor del-, que europeísmo era o que profesaba, se 

Europa dende Compostela
X.L. Franco Grande

profesou algún, que rol xogaba, ou coidaba que podía xogar, en 

Europa un país coma o noso, ausente dos tempos que estaban 

en camiño por toda Europa e illado dela polo réxime de entón.

Despois de máis de cincuenta anos batín cun vello traba-

llo meu sobre europeísmo destinado a un volume colectivo que 

nunca chegou a ter realidade. E, aínda que non teña valor espe-

cial, si que o ten para comprender que europeísmo lle preocu-

paba e nos transmitía: ese traballo, escrito por quen por entón 

viña de cumprir os vinte anos, ten dúas fontes evidentes, que 

son as conversas con Ramón Piñeiro sobre a materia e o material 

europeísta, non moito, que algunha vez me facilitou. Un e outro 

elemento, en conxunto, penso que dan unha idea do seu, e do 

noso, europeísmo, do que el vía que podía ter de positivo para 

Galicia e do que podía axudar a que a xente moza tivese unha 

visión máis ampla e viva do noso país e de Europa mesma.

Poderase soster, con boas razóns, que o traballo é meu e 

non de Piñeiro. Pero o certo é que a miña exposición non tiña 

outras fontes distintas das que xa mencionei. En calquera caso, 

coido que o pensamento que poida haber nesas páxinas non é 

meu, por unha razón moi sinxela: por entón, eu non tiña pensa-

mento propio sobre o tema. E o feito de ser –ou iso era o que 

se pretendía- unha introdución xeral ao volume proxectado, pa-

réceme que, xusto por esa xeneralidade introdutoria, axuda a 

comprender o que por entón pensabamos sobre a cuestión.

Conservo integramente as notas a pe de páxina do meu tra-

ballo orixinario. E só engado agora algunhas, moi poucas, para 

aclarar cuestións que xulgo deben ser aclaradas.  Do seu contido 

infírese, penso que sen dúbida, cales son de onte e cales son de 

hoxe. Só elimino dúas partes do artigo: unha que facía referencia 

TEXTURAS INTERNACIONAIS6

á situación de Francia por aqueles anos –a xestación da V Repú-

blica-, porque nada axuda a iluminar a cuestión, e unhas dúas 

páxinas finais nas que facía como un chamamento europeísta 

á mocidade, máis ben retórico, pola mesma razón. E a primeira 

parte, sobre o concepto de cultura europea, é só un resume. 

Todo o demais mantense na súa integridade.

Paréceme, pois, que podemos deixar sentado que, baixo 

a inspiración de Piñeiro e logo de Ramón Lugrís –máis adiante 

outros seguiriamos as mesmas ideas- houbo na Compostela dos 

anos cincuenta un grupo atento ás actividades e pensamento 

europeístas xurdidos en Europa despois do famoso discurso de 

Churchill na Universidade de Zurich o 16 de setembro de 19461 

e da posterior xuntanza de La Haia de maio de 1948, acontece-

mentos que ían condicionar o futuro de Europa.

E que ese europeísmo estaba moi asinado polo pensamen-

to federalista de Denis de Rougemont, autor moi apreciado por 

Ramón Piñeiro e polos que chegamos a ler algún dos seus libros 

e artigos. Cos seus famosos seis principios, expostos no discurso 

de Montreux, en agosto de 1947 diante da Unión europea Fe-

deralista, sen dúbida que nos identificabamos todos: 1) desbo-

tar toda idea de hexemonía organizativa exercida por unha das 

nacións sobre as outras, 2) renuncia a todo espírito de sistema2, 

1 “Agora vou dicirlles algo que lles sorprenderá. O primeiro paso na creación da 
familia europea debe ser unha asociación entre Francia e Alemaña (...) Non 
pode haber un renacemento de Europa sen unha Francia grande espiritual-
mente e sen unha Alemaña grande espiritualmente. A estrutura dos Estados 
Unidos de Europa, se se constrúen ben e de verdade,  será de tal maneira que 
faga menos importante a forza material dun Estado (...) Os estados e princi-
pados de Alemaña, unidos libremente por comenencia mutua nun sistema 
federal, ocuparán cada un o seu lugar entre os Estados Unidos de Europa”.

2 Se ben é certo que os plans teñen a súa lóxica,  son infieis co real, moles-
tos para as minorías, destrutores das diversidades que son a condición de 

3) o federalismo descoñece o problema das minorías, contraria-

mente ao totalitarismo que suprime o problema suprimindo as 

minorías que non lle conveñen, 4)  a federación ten como fina-

lidade a salvagarda das calidades propias de cada nación: unir 

n’est pas uniformiser, 5)  o federalismo repousa no amor á com-

plexidade, por contraste co simplismo brutal que é característi-

ca do espírito totalitario, e, ao cabo, 6) un federalismo fórmase 

progresivamente polas persoas e polos grupos, e non a partir 

dun centro ou pola soa acción dos gobernos.  O modelo federa-

lista helvético é abertamente confesado por Rougemont, do que 

manifesta ser unha “espèce de mouvement d’horlogerie fine que 

composent nos rouages commnunaux, cantonaux, fédéraux, si 

diversement engrenés”.

Como é sabido, pero esta é xa outra historia, impuxéronse 

as teses unionistas sobre as federalistas. O vello nacionalismo, 

aínda superado, seguía conformando as decisións políticas euro-

peas. Como primeiros organismos verdadeiramente supranacio-

nais só se atinxía nos tempos de Denis de Rougemont o Consello 

de Europa e o Tribunal de Xustiza.

Galicia non foi allea aos novos tempos que se anunciaban3. 

toda vida orgánica. A esixencia federalista quere dicir “arranger ensemble”, 
“composer tant bien que mal ces réalités concrétes et heteróclites que son les 
nations, les regions économiques, les traditions politiques”, tendo sempre en 
conta “de leurs caractéres particuliers”

3  Como no País Vasco e en Cataluña, que tan atentos estiveron en todo momen-
to a eses movementos europeístas, conscientes do que podían condicionar 
o destino dos seus pobos. Ramón Lugrís, na Compostela anterior a 1957, era 
lector, entre outras publicacións europeístas, da revista Jeune Europe, que se 
editaba en Xenebra, pero que nada tiña que ver con outra do mesmo nome e 
de extrema dereita, da que saíron 115 números entre 1960 e 1977, fundada 
en 1960 por Jean-François Thiriart. A súa visión de Galicia, como acreditan os 
diversos textos que publicou, era unha visión enteiramente europeísta.

TEXTURAS INTERNACIONAIS6

12 O europeísmo en Ramón Piñeiro



Piñeiro sabía moi ben, con moita solidez de pensamento e de in-

formación, para onde camiñaba o mundo. Pero houbo sitio para 

todos, aínda para aqueles tolitates, incapaces na súa cegueira de 

entender o que se estaba xestando, que chegaron a pensar en 

solucións delirantes para Galicia, dende a súa independencia á 

loita armada, dende solucións á cubana ou á africana ata esque-

cernos do mundo en que estabamos. Cando se é tan novo, non 

é ningún pecado ser toleirán. O malo, por antiestético, é seguir 

séndoo na ancianidade.

 EUROPA E O SEU PORVIR

Voici l´Europe en crise et  désunie, repousée par les outres 

continents oû elle avait longtemps dominé, enfermée 

sur son “cap de l’Asie” par le rideau de fer communiste 

et la révolte de ses colonies, confrontée subitement 

avec le risque d’une décadence définitive, et contraite à 

se demander ce qu’elle vaut encore pour le monde. Elle 

prende alors conscience de qu’elle représentait et ce 

qu’elle pourrait  être encore. Elle découvre sa vocation.

DENIS DE ROUGEMONT

(L’Aventure occidentale de l’homme, Albin Michel, París 1957)

1.- Europa é a cultura europea. Europa é a patria humanís-

tica da humanidade. Europa é moito máis vella que os seus Esta-

dos. A súa unidade cultural,  aínda dentro da súa diversidade e 

complexidade, é unha das súas máis sorprendentes creacións da 

Humanidade. E ten moi fondas e vedrañas raíces, froito de diver-

sos herdos culturais como ningunha outra cultura. O herdo que 

provén do pensamento filosófico e científico dos gregos, o herdo 

xurídico que nos legou Roma e a ética cristiá, xuntos, son os tres 

eixos principais que constitúen o verdadeiro espírito de Europa.

O pensamento filosófico  e científico dos gregos acadou 

entre nós o máis madurecido desenvolvemento. A tradición so-

crática enche o espírito de Europa como a humanidade cristiá 

enche a nosa vontade. Non en van se ten escrito que, en Europa, 

Cristo chegou a ser socrático como Sócrates chegou a ser cris-

tián. Nesa síntese, sen dúbida, xermolou o espírito individualista 

europeo. Por outra banda, Roma ía facer outra achega a Europa: 

unha base xurídico-política. Entre os romanos o Estado xa era 

a cousa de todos, a rex publica, e non, como acontecía noutras 

partes, unha propiedade dos privilexiados4. A ese acervo enga-

diuse o herdo da ética cristiá cunha nova concepción do home, 

máis chea de amplitude, que o vía como un fin en si mesmo e 

que, ao mesmo tempo, declaraba a igualdade humana. Dende 

Carlomagno ata a Reforma, Europa foi católica; dende a Reforma 

foi católica e máis cristiá. O esgazamento relixioso non signifi-

caba, nin moito menos, unha perda no espírito europeo, pois o 

miolo do espírito cristián seguirá deica hoxe a ser celme integra-

dor da nosa cultura5.

4 L. Dumont-Wilden: L’évolution de l’esprit européen, páx. 28, Paris 1945
5 Paréceme que poucos autores como Frédéric Lenoir expresaron mellor a 

cuestión das raíces cristiás de Europa: “À strictement parler, les “racines” de 
l’Europe ne sont pas chréttiennes. Elles sont grecques, juives, romaines, cel-
tes… et plus lontainement encore égyptiennes, mésopotamiennes, perses…Le 
quête généalogique des racines se perd nécessariement dans la nuit des temps. 
Le christianisme est devenue la matrice de l’Europe parce qu’il a lui-même ab-
sorbé l’héritage du monde antique. Il a absorbé dans une siynthèse nouvelle 
–tout en apportante des éléments nouveaux determinants- la foi juive, la rai-
son grecque, le droit romain et certains myths et cultes des anciennes religions 
des peuples celtes, baltes, germains…”  E engade e precisa que “nos touts Eu-
ropéens, quelles que soient nos convictions religieuses –juifs, crhétiens, musul-
mans, bouddhistes, ates ou agnostiques-, nous sommes tous des héritiers de 

Pero, despois da segunda guerra mundial, Europa volvéra-

se insignificante no seu poderío, ao menos diante das dúas su-

perpotencias que xurdiron ao remate da mesma. Ningún país 

europeo estaba en disposición de manter por si mesmo nin se-

quera a integridade do territorio europeo, menos aínda o que a 

súa cultura significaba. E, para máis, ao Este tiña un sistema que 

ameazaba un día si e outro tamén esa integridade material. Vai 

sendo claro que Europa acorde, que volva sobre si mesma e que 

procure o seu camiño nun mundo novo6.

2.- Europa despois da guerra.  Despois da guerra, Europa 

quedou ensumida na conciencia do fracaso. Dende entón ía 

depender da acción de dúas potencias alleas que farían dela 

obxecto das súas pretensións. Na orde económica, tivo que con-

tar dunha maneira moi urxente coa axuda americana; na orde 

ideolóxica,.o pesimismo, o fracaso e a decepción son as notas 

que caracterizan a ideoloxía europea; na orde política, Europa 

deixou de ser o eixo da política e da atención do mundo7 para se-

guir dependendo tamén de dúas políticas. Se nos atopamos cun-

ha economía desfeita, cunha ideoloxía esbaída e cunha política 

desartellada, ¿que queda, pois, de Europa? O pesimismo e a de-

cepción poden ser explicados dese xeito. Na orde política –sen 

contar o comunismo, que veremos despois- a opinión europea 

quedou representada polos demócrata-cristiáns,  polos socialis-

tas e polos liberais. Os primeiros representan un novo agromar  

do espírito cristián, que é como sabemos xa celme esencial do 

l’Europe crétiene” (Le Christ philosophe, Plon 2007, páxs. 223-4).
6  Un mundo novo, non o esquezamos,  para despois  da guerra fría.
7 L. Veiga do Campo, ”Sobre la suerte de Europa”. Colección Grial, nº 1, Galaxia, 

Vigo 1951

espírito europeo. Encarnan a tradición europea nunha das súas 

facetas máis esenciais e que, ademais, abranguen unha boa par-

te da opinión europea de arestora. Outro gran sector é o socia-

lista: eles ven con simpatía a idea dos Estados Unidos de Europa, 

pero só a conciben en función do socialismo. Para eles a forma-

ción dunha Europa espiritual  é unha cuestión secundaria.8 De 

aí o pequena que se queda para nós esa doutrina destinada a 

mover as masas, aínda que nela non deixa de haber esencias 

europeas. A opinión que poderiamos chamar liberal é a que gar-

da a idea da Europa humanística. Europa é, por riba de todo, o 

eido humanístico da humanidade. Prescindir disto é prescindir 

da nosa condición de europeos, o sector onde se formou a ver-

dadeira Europa e de onde xermolou todo o que Europa é. Non 

se trata dunha masa (no senso numérico) senón dunha minoría, 

dunha verdadeira aristocracia cultural, pois, como é sabido, das 

auténticas minorías é de onde poden zumegar as grandes ideas 

e as grandes correntes de pensamento que poden facer o futuro 

e o destino dun país; a masa xa irá logo por onde sinalen aqueles 

que saben sinalar. Este sector, por outra banda, é o máis xusto e 

xebre herdeiro do auténtico espírito europeo. A concepción do 

home como un fin en si mesmo, que non acada a comprender 

o comunismo, ou a conceptuación do home que poderiamos 

chamar “demócrata liberal”, só pode ser valorada, na súa totali-

dade, por aqueles sectores culturais que saiban partir do home 

individual como eixo de todos os sistemas e sociedades. A liber-

dade individual, un dos máis fermosos herdos que nos legou o 

mundo cristián,  é tamén un dos eixos máis esenciais do espírito 

8 L. Dumont-Wilden, op. cit. páx. 145. 

de Europa e que acada a súa máxima valoración e o seu máximo 

significado no decorrer da nosa historia cultural.

Ademais disto, se miramos cara ao futuro,  veremos que 

unha idea de Europa ten que ter alicerces nesa tendencia que 

aquí chamamos liberal. Se non se arrincase de aquí, Europa iría 

parar noutra cousa moi desparella do que é na realidade e ve-

ríase forzada, por non darlle o que lle acae, a empezar de novo 

envolveita nunha camisa de forza. Se non queremos aldraxar o 

verdadeiro ser de Europa, o cerne do noso ser, non queda outro 

camiño que ter ben á vista os eixos e as esencias que artellan a 

nosa realidade europea. O novo ideal europeo que cada día esta-

mos albiscando por embaixo da codia ou de certas tonas que son 

fillas das grandes catástrofes que Europa ten vivido nos derradei-

ros anos, é un ideal que se foi enxergando como froito desas mi-

norías intelectuais que, tarde ou cedo,  haberán de coller de novo 

o leme da política europea  dos anos a vir. Mentres, temos un 

camiño a percorrer: ir creando o noso verdadeiro ideal europeo 

sen esquecer endexamais que a nova Europa só terá realidade 

europea afincada e chantada na súa brillante tradición cultural.

3.- A política rusa. Despois da guerra, como é sabido, 

o comunismo soviético e a política rusa atoparon en Europa 

un ambiente e circunstancias que conviñan ás súas actitudes 

agresivas, propagandísticas e expansivas. A situación ideolóxi-

ca e espiritual dos europeos era moi propicia para o éxito das 

mesmas entre aqueles que tiñan fracasado nos seus ideais polos 

acontecementos dos derradeiros anos. E o comunismo era, foi 

naqueles tempos, unha bandeira eficaz, algo que parecía novo e 

aínda un ideal. O que explica que fosen caendo e enmallándose 

nas súas redes non poucos representantes da cultura europea, 

se ben é certo tamén que axiña foron aparecendo os Camus, Si-

lone, Malraux, e tantos máis,  en procura dun novo ideal. E aínda 

dentro da mesma órbita oriental, poden sinalarse os casos dos 

xugoeslavos Milovan Djilas ou Vladimir Dedijer. Na orde ideo-

lóxica, o comunismo ten pouco que facer en Europa; na masa 

ignorante ten aínda un campo de acción 9.

Ata o ano 1944 Rusia estivo case ausente de Europa; dende 

entón converteuse no meirande pesadelo de Europa ao poñer 

ao servizo da súa política toda a súa forza militar. A política rusa 

ten un marcado calco imperialista10, pois o seu obxectivo, como 

eles mesmos sinalan, é conquistar a hexemonía mundial, dirixir 

o mundo dende Moscú. En liñas moi xerais, esa é a política rusa; 

pero dentro desa política hai un soño e un pesadelo: Europa. En 

Europa ven o meirande inimigo dende o intre que ela é o berce 

da democracia e da liberdade.  Isto é o que fai tremer a Rusia, 

pois de non ser así Europa sería hoxe unha colonia máis, asoba-

llada polo militarismo soviético. A unidade europea: isto é o que 

Rusia non nos perdoaría endexamais, pois a nosa total unida-

de significaría a morte do comunismo en Europa11, e, por outra 

banda, o desprazamento do perigo ruso do noso chán. A xun-

tanza da OTAN, en 16 de decembro de 1957, fixo alporizar aos 

homes do Kremlin, pois sabían moi ben o significado que tiña. 

9  Despois de máis de cincuenta anos segue sendo certo o primeiro e xa non o é o 
segundo: hoxe, en Europa, nin na masa ignorante ten o comunismo ningunha 
posibilidade. 

10 En certa ocasión, Manuel Colmeiro, o pintor, díxolle a Piñeiro que era un im-
perialista porque condenaba a política rusa e, por condenala, coidaba que 
defendía a dos EE UU. Cando Piñeiro lle retrucou que tan imperialista era a 
política rusa como a americana, Colmeiro alporizouse a desapareceu botando 
fume. 

11 Esa morte veu por camiños por aquel entón insospeitados, como é sabido.

A acción política rusa en Europa atopa camiño aberto por-

que en Europa, ademais, non hai unha política europea como 

resposta á demagoxia política rusa, nin tampouco unha política 

occidental co mesmo fin, aínda que hoxe se albisque un futuro 

máis esperanzador.12 Deica hoxe nin tivemos unha política euro-

pea, nin sequera unha política occidental.  A avantaxe de Rusia, 

que conta cunha política propia e homoxénea, non pode estra-

ñar a ninguén, pois é unha consecuencia da actual situación 

europea e do pacifismo occidental. Despois da guerra, na que 

Rusia acadou éxitos que  lle fixeron pensar nun destino pouco 

menos que providencial, empezou a súa política de ataque a 

Europa. O primeiro de todo foi asoballar os países europeos que 

aínda hoxe seguen baixo a súa ditadura... aínda que con cinis-

mo se chamen “democracias populares”. Logo veu o ataque a 

Berlín, pois Rusia tamén sabe o que Alemaña significa dentro 

de Europa e na unión europea. Despois, os acontecementos de 

Asia –en Corea en mais en Indochina- e, xa máis de arestora, os 

de Oriente Medio, Indonesia e Norte de África.

A todo isto non podemos esquecer o labor dos partidos co-

munistas en toda Europa: avivecer a crise política e a crise eco-

nómica e, polo tanto, a crise europea. A crise económica foi su-

perada polo Plan Marshall, pero a crise política aínda está en pe. 

De todo isto podemos tirar a conclusión seguinte: os resultados 

atinxidos por Rusia en Europa , á marxe do asoballamento dos 

países satélites, non parecen albiscar nada en favor de Rusia. 

Non así acontece en Asia ou no Oriente Medio, onde Rusia pui-

do situarse moi ben. En Suez, por outra banda, non conseguiu 

12 Politicamente, e á marxe doutros cambios transcendentais, seguimos como 
entón, máis ou menos.

19O europeísmo en Ramón Piñeiro



todo o que procuraba, pero si máis do que a Europa lle convén. 

De Suez depende toda Europa, pois por alí pasa o máis delicado 

da nosa economía. Rusia, como é natural, sabía isto moi ben e 

non parou mentres non aplicou a Suez o seu sistema político. 

Debido a un erro político occidental, o problema de Suez non 

quedou como debera ter quedado.13 Aínda así tamén tivo algo 

de positivo para Europa, pois aprendemos moi ben  que o noso 

porvir pode ser decidido por un coronel exipcio debidamente 

manexado.

4.- A política dos EE UU. Con relación a Europa, os EE UU 

manteñen unha política que ven parar nun obxectivo semellante 

ao europeo, por máis que teña outro significado. Os EE UU –esta 

é a grande diferenza-  non teñen a grave responsabilidade  que 

temos nós ao non teren unha verdadeira tradición cultural pro-

pia. A súa posición fronte a Rusia é a da defensa pola defensa. 

Historicamente, a súa axuda a Europa é por riba de todo econó-

mica. O Plan Marshall é unha boa mostra disto. Na orde políti-

ca, os EE UU son aliados de Europa, e a máxima expresión desa 

realidade é a alianza da OTAN. Pero non debemos esquecer que 

Europa, aínda que a súa experiencia política sexa moi superior 

á dos EE UU, está un pouco á marxe do xogo que, xuntamente 

con Rusia, están a xogar no mundo. Pois nós, de sermos o eixo 

da política mundial,  pasamos a ser terreo que outros cobizan.14 

Tampouco, por europeos que somos,  podemos esquecer certos 

erros que, a pesares desa alianza con nós,  tivo a política ame-

ricana. A política de Roosevelt e a de Eisenhower tivo erros de 

13  Erro político dos EE UU, naturalmente, en contra da acción de Francia e a 
Gran Bretaña.

14 L. Veiga do Campo, xa cit.

TEXTURAS INTERNACIONAIS6

20 O europeísmo en Ramón Piñeiro



moita transcendencia para Europa. A de Eisenhower semella le-

var outro camiño na actualidade. A máis realista foi a política do 

presidente Truman. Con todo, nos EE UU ten Europa o seu me-

llor aliado. Por outra parte, os EE UU ven a unión europea como 

unha urxente necesidade que favorece a Europa e como un bri-

llante porvir que significará para os EE UU unha axuda máis15 .

O que nunca veremos ben en Europa é que os EE UU, ou 

calquera outra potencia,  nos queira asoballar para tirar proveito 

de nós. O espírito europeo, por outra banda, refuga todo aquilo 

que se nos queira impoñer, todo aquilo que non deixe en libre 

desenvolvemento o noso ser. Europa, pois, ten dereito a esixir 

dos EE UU unha axuda que garanta todo isto e que na actuali-

dade, por mor do recente reforzo da OTAN, semella ir por me-

llor camiño ca nunca.16 A forza conxunta de Europa, segundo o 

recentemente acordado, acadará un pulo que asegurará máis a 

nosa tranquilidade. O certo é que os EE UU xogarán nisto, ou de-

beran xogar, un transcendental rol. Como resume podemos dicir 

que a política dos EE UU ten sido positiva para Europa, sen que 

por iso podamos esquecer algúns erros capitais. O que importa é 

que eles teñen tamén un ideal común: a defensa da liberdade17.

5.- A Europa unida. A idea dunha federación europea é moi 

vella. Foi a grande cobiza da Igrexa Católica ata a Reforma. De 

entón para acá tivo acollida esa idea en individualidades illadas 

15  Os EE UU apoiaron, ao menos inicialmente, algunhas actividades europeís-
tas, sen dúbida, en canto supoñían oposición á política rusa; e aínda finan-
ciaron, ao parecer, algunha actividade cultural nos organismos internacionais 
de Xenebra. Pero a unidade de Europa seguro que só lles interesaba como 
mercado, e non, por suposto, en canto que unidade política.

16  Este parágrafo, como en xeral o resto do artigo, debe entenderse como texto 
propio da guerra fría de hai máis de cincuenta anos. 

17  Cando convén, claro é.  

e, máis adiante, preséntasenos baixo dúas mentalidades dife-

rentes, totalitaria unha e democrática a outra. Os intentos de 

unificación europea de Carlos V, Felipe II, Luis XIV, Napoleón ou 

Hitler van inseridos no primeiro grupo; no segundo as ideas eco-

nómicas de Arístide Briand, a Sociedade de Nacións e as derra-

deiras ideas europeístas dos derradeiros anos. Aristide Briand, 

por exemplo, só se refería a unha federación económica que in-

tentaba remediar a crise, mais no seu pensamento a federación 

económica non era máis ca un encamiñamento cara á federa-

ción política destinada a asegurar a paz mundial18. A Sociedade 

de Nacións, por outra banda,  “devait être une garantie mutuelle 

contre la guerre, une alliance éventuelle contre le perturbateur 

de l’orde international, à la fois un parlament et un tribunal”19. 

Todo isto, como é sabido, quedou en nada; pero tamén hai que 

dicir que nos tempos de Wilson a unidade europea non era unha 

necesidade tan urxente como o é hoxe; daquela, Rusia non re-

presentaba o perigo que hoxe representa, polo menos coa inten-

sidade actual. Tan só os ditadores conseguiron, aínda que apa-

rentemente, avanzar nas súas teimas imperialistas. Napoleón ou 

Hitler, acadaron, é certo, moitas das súas pretensións militares, 

pero o seu despotismo xa se sabe en que quedou, e a unión 

europea nunca terá sentido nin xustificación movida por un es-

pírito antieuropeo e imperialista. Só terá sentido na liberdade 

xa que ela é a esencia mesma do noso espírito. A unión europea 

tampouco debe estar motivada por fins baixos: non se trata de 

impoñer a toda Europa un sistema francés –como quería Napo-

18 L. Dumont-Wilden, op. cit. Páx. 192
19  Idem, páx. 180

TEXTURAS INTERNACIONAIS6

22 O europeísmo en Ramón Piñeiro



león-, nin un sistema alemán –como quería Hitler-, senón che-

gar a unha federación de federacións, de comunidades básicas, 

onde o francés se desenvolva como tal, e o mesmo os demais 

países de Europa. A liberdade e o control político estarán para 

axudar ao libre desenvolvemento das diversas comunidades eu-

ropeas. O que, á par, é unha maneira de superar o nacionalismo, 

mal do que aínda adoece Europa e que Rusia, moi consciente do 

que iso significa, fai por avivecer.

O espírito de Europa nada ten que ver coas cobizas impe-

rialistas de Hitler ou de Moscova. A unión europea está movida e 

empuxada por unha finalidade moi clara: a idea de salvar a cultu-

ra europea. Ben dixo Denis de Rougemont que “Europa é, diante 

de todo, unha cultura”. Por iso o movemento europeísta non é 

un movemento de masas senón minoritario. Nas aberracións su-

pernacionalistas de Napoleón ou de Hitler, ou nas de Moscova, 

temos os resultados e consecuencias do espírito nacionalista do 

século pasado, de tan triste lembranza para Europa.20 A defensa 

dos valores europeos, como froito que son da liberdade, nunca 

poderá ser feita se non é en colaboración común. Hoxe xa non 

se trata tan só de defender intereses nacionais, senón que eses 

intereses son máis xerais; son os intereses de toda Europa os 

que están en xogo e dos que dependemos todos nós. Estes es-

forzos van acadando de día a día máis forza e pulo, Hoxe toda 

Europa é consciente  da súa xabreira situación. De aí que foran 

20 Façonner le monde civilisé à la mesure de leur imagination démesurés, impo-
ser une formule politique nationale, la civilization particulière d’un peuple à 
l’emsemble des peuples divers qui vivent sur notre vieux continent: c’est, en 
effect, le rêve de Tous les grands despotes de l’histoire, dangereuse chimère 
contra laquelle l’Europe d’abord et finalmente le monde entier se sont révol-
tés (L. Dumont-Wilden, op. cit. Páx. 198).

xurdindo asociacións e organismos, tales como, na orde econó-

mica, a CECA, a CECE e o Mercado Común, ou o Euraton, na orde 

científica, e outros moitos esforzos de orde cultural. 

6. A superación do nacionalismo. O século XIX foi o século 

nacionalista de Europa, o século de Napoleón, que aínda no se-

guinte ten continuadores en Hitler ou en Musolini21. Napoleón, 

como logo Hitler, pensou nunha Europa imperial que xa sabe-

mos en que quedou. Para nós, o nacionalismo é hoxe a negación 

do espírito europeo, a fórmula política menos axeitada á nosa 

realidade actual. Ser nacionalista significa opoñerse á unidade 

europea, ao espírito de diálogo e de concordia que fará de Eu-

ropa unha unidade cunha empresa común. Este empresa non é 

outra que a de salvar a nosa cultura. Despois dos fracasos que 

o nacionalismo padeceu, estamos de volta da súa influencia e 

sabémolo ver como algo xa pasado. A superación do naciona-

lismo (ideoloxicamente está ben superado, pero non aínda na 

realidade) é o grande camiño que ten que percorrer Europa, que 

será sempre o máis oposto ao nacionalismo. Hoxe xa non sedu-

ce a ninguén a pequena idea dunha Europa francesa ou dunha 

Europa alemá: o que todos cobizamos é unha Europa onde cada 

país, onde cada pobo poida desenvolver o seu ser e aportar á 

cultura europea os froitos que dese desenvolvemento poidan 

saír. Todas as culturas, todas as ducias de linguas que se falan 

en Europa teñen unha voz propia para se manifestaren na súa 

linguaxe natural no concerto dunha nova Europa.

21  Europa se ha hecho en forma de pequeñas naciones. En cierto modo, la idea 
y el sentimiento nacionales han sido su invención más característica. Y ahora 
se ve obligada a superarse a sí misma (Ortega y Gasset, “La rebelión de las 
masas”, parte II, capítulo V).

Na orde ideolóxica, o nacionalismo é unha aberración 

que xa ten cheiro de museo. Os feitos concretos só nos dan pe 

para pensar como auténticos europeos, pois só se somos ce-

gos aos valores culturais europeos podemos pensar hoxe como 

nacionalistas. Ten hoxe Europa experiencias ben vividas, e ben 

padecidas,  que non nos permiten pensar como hai anos. As 

mesmas esixencias económicas –á parte xa das políticas- fan 

do nacionalismo algo depassé. Na orde política, Europa aínda 

segue sendo nacionalista. A política europea non superou aín-

da ese grave atranco que tantos entretollos puxo no noso cami-

ño. Como xa dixemos, a salvación de Europa está en dar cunha 

fórmula política, un control supranacional que teña como fi-

nalidade artellar o mundo europeo, que non haxa “políticas”, 

senón unha política europea en liñas xerais, pois, tal como 

está esgazada a concepción do mundo, por un lado temos o 

comunismo e a política rusa e por ouro a liberdade. E a defen-

sa da liberdade non pode ser feita senón co esforzo conxunto 

de todos aqueles países que ven nela a máxima dignidade do 

home. Unha razón máis é o feito de que a política rusa ten unha 

política propia que aplica sistematicamente en todo o mundo, 

política, por outra banda, de acción e de dinamismo, mentres 

que en Europa aínda estamos agardando pola nosa política. A 

política europea, como a occidental, está á defensiva, é, o que 

aínda é peor, supeditada á acción soviética. De acadar unha 

política europea, a URSS veríase forzada a mudar de política 

con Europa, do mesmo xeito que na orde militar, polo pacto da 

OTAN, desviou a súa acometividade a Asia e ao Oriente Medio. 

Con isto temos de abondo para vermos a importancia e a ne-

cesidade de atopar unha axeitada política europea que resolva 

os problemas nacionalistas e que, polo mesmo, sería unha das 

claves da salvación occidental.

7.- Outras esixencias europeas. A tendencia que está ma-

durecendo no noso tempo cara á integración europea é, por 

unha banda, unha necesidade ben patente da vida europea e, 

por outra, un exemplo do ritmo do noso desenvolvemento vital. 

A unión europea é unha necesidade tan urxente que, de non 

acadarse, Europa, tal como hoxe están as cousas, non só se ve-

ría a risco de esmorecer para sempre, senón que, ademais, a 

súa caída sería un acontecemento que viría como un resultado 

natural e que a ninguén debería sorprender. Este é a primeira, a 

grande esixencia que Europa ten hoxe prantexada.  Esta unión, 

como xa dixemos, non pode ser endexamais  nin unha impo-

sición –como as que Europa coñeceu xa-, nin tampouco unha 

unión que, dende un centro calquera de Europa,  someta a el 

os demais países. A unión europea non ten nada que ver con 

isto. De non ser unha federación de federacións, de comunida-

des básicas autónomas, non será nada. Pero isto, que non vai 

ser estudado agora por min22, é cousa que cae fóra dos lindes 

deste traballo.

Xa dixemos que a nosa cultura europea non se pode conci-

bir sen a liberdade. A unión europea haberá de facerse na liber-

dade. Xa vimos os resultados prácticos dos sistemas totalitarios 

que quixeron someter, e non unir,  a Europa. Isto debe ser unha 

lección para non esquecela máis. A diversidade de pobos que 

compoñen Europa e que arrequecen o seu espírito, non pode 

22  Alusión ao traballo que prometera Ramón Lugrís –“Federación de comunida-
des básicas”- para o anunciado volume que, sobre europeísmo, tiña anuncia-
do “Galaxia” en máis dunha ocasión.

ser forzada, senón que debe atopar na liberdade o camiño para 

o seu natural desenvolvemento. Como di Madariaga “les nations 

sont les “vases” des cultures locales, indispensables pour appor-

ter à l’individu, avec le saveur et le ton qu’il peut apprécier, les 

valeurs universelles de la culture de tous. L’Europe doit son ex-

ceptionelle richesse d’esprit à la grande variété de nations qui 

la composent. Cette variété ne peut exister que dans un ordre 

européen où aucune nation n’a la prédominance; un ordre qui 

doit être un équilibre équitable de souverainités nationales sous 

une souverainité européenne ayant le minimum de pouvoirs in-

dispensables a cet effect23.

As dúas primeiras fases da política europea foron o feu-

dalismo e o absolutismo; a democracia liberal é a terceira fase 

pola que hoxe pasa o espírito europeo. É tamén un resultado do 

noso decorrer espiritual, no que foi tomando corpo esta forma 

de vida que hoxe comprende toda Europa, na que é manifesto 

o peso que os intelectuais tiveron en cada momento da política 

europea, no dicir de Denis de Rougemont24.

Intentar a unión europea sen unha Alemaña reintegrada e 

libre, ben puidera ser un fracaso. Ese país ten dentro de Europa 

un peso moral, científico, militar e cultural como ningún outro 

país europeo. Trátase dunha peza coa que Europa ha contar se 

quere chegar ao que aínda pode e debe ser. Os seus científicos, 

os seus economistas e a súa cultura deben encher unha boa par-

te da vida europea do porvir. Para isto, Alemaña debe estar uni-

23 L’esprit de l’Europe, pax. 32 Movement Européen, Bruxelles 1952.
24 En effect, toutes les politiques, dès la fin du XVIII siécle, ont été idéologiques, 

pour avoir été initiées par des intellectuels prétendant à ce nom, des Encyclo-
pédistes á Lenine, en passant por Marx ou Mourras, Mazziini, H.S. Chamber-
lain ou Sorel  (op. cit. ).

da; a situación en que hoxe se atopa non é moi doada para que 

poida xogar en Europa o que debe e pode. Por suposto, deberá 

esquecer para sempre o vello espírito nazi que aínda pula por se 

manifestar en algúns dos seus militares. En Alemaña, pois, está 

boa parte do porvir de Europa.25

O mundo árabe non debe ser esquecido, por varios mo-

tivos: 1) porque, hoxe, estes pobos están manexados pola po-

lítica soviética. A súa hexemonía é ascendente, mentres que a 

europea mingua, 2) porque o Mediterráneo é un vello obxectivo 

da política rusa, e 3) porque Europa non pode virarse de costas 

para uns países que, ao cabo, representan unha das pezas máis 

importantes da súa economía26.

E, finalmente, coidamos que Europa debe manter as súas 

alianzas cos EE UU, non só cos fins de reforzar o noso sistema 

defensivo, senón tamén o diálogo e a colaboración en canto os 

nosos intereses sexan comúns.

25 Xa nos comenzos de 1947 Albert Camus escribira que “calquera que sexa a 
nosa paixón interior e a memoria das nosas revoltas, sabemos ben que a paz 
do mundo ten necesidade dunha Alemaña pacífica, e que un país non pode 
ser pacificado cando é excluído para sempre do concertos das nacións. Se 
o  diálogo con Alemaña aínda é posible, a razón obriga a que o aceptemos” 
(Catro cartas a un amigo alemán, Grial, nº 15, xaneiro, febreiro, marzo 1967, 
tradución de X.M. Beiras).

26 Richard Lowenthal, in CUADERNOS, páx, 88-90, París 1954.

Introdución: os antecedentes

Este ano de 2009 celébrase en toda Europa unha longa tem-

porada de concertos baixo o título xeral de “Viena, cidade de so-

ños”, centrada nos compositores austríacos do fin de siècle desde 

Mahler ata Berg e Webern, pasando por Zemlinsky e Schönberg.  

Seguindo o desenvolvemento do programa, dá para cavilar que os 

“soños” non apuntan só ás ensoñacións que Viena pode inspirar, 

senon tamén ás premonicións que tanto os compositores como 

todo o mundo das artes vienesas da época máis rica en creación 

da historia moderna de Austria recollían nas súas obras. Premoni-

cións das catástrofes que toda Europa ía sufrir, como quedan de-

buxadas na sombría marcha que abre o primeiro movemento da 

Sinfonía Nº 6 de Mahler, que parece anunciar a chegada dos exér-

citos nazis. Toda a riqueza artística e intelectual daquela Viena de 

Freud, de Otto Wagner, de Schiele ou de Klimt, que latexaba na 

decadencia do Imperio austrohúngaro e que logo retrataría Musil 

en O home sen cualidades, ía ficar esnaquizada por dúas guerras, 

polo nacemento dos totalitarismos modernos e polo desmembra-

mento nacionalista dos vellos imperios.

Galicia-Federalismo-Europeísmo
Notas sobre o tempo en que, con Piñeiro, 
ollabamos Europa como meta para Galicia
Ramón Lugrís

Noutro lugar teño contado unha “parábola anticipatoria” 

do etnógrafo francés Arnold Van Gennep1, que en 1911 falaba 

dunha catástrofe que acontecera en 2211, cuxo resultado fora o 

afundimento de Europa no mar. Só ficaran emerxentes as terras 

altas, constituíndo un arquipélago. Os superviventes da catás-

trofe, con moito traballo, crearan unha próspera e avanzada civi-

lización.  Mais – escribía Van Gennep – “o vello instinto de loita 

e rapiña dos habitantes do Arquipélago Europeo non morrera.  

Houbo masacres e guerras e, por volta do IV Milenio d.C., o Ar-

quipélago Europeo ficara totalmente despoboado”.

Dicía recentemente Antonio Estella, profesor na Universi-

dade Carlos III de Madrid, que “la reconciliación es el nudo del 

relato europeo”2.  Ese relato, que ten antecedentes moi antigos, 

tomou pulo no período entre as dúas grandes guerras. En 1923, 

o Conde Coudenhove Kalergi funda o Movemento Paneuropeo, 

que celebrou o seu Primeiro Congreso en Viena en 1926.  Escri-

bía entón Coudenhove Kalergi: “Europa non existe como con-

cepto político ... [Europa] está composta por nacións e Estados 

mergullados no caos ..., nun espazo de futuros conflitos (...) O 

problema europeo só poderá resolverse mediante a unión das 

nacións europeas”.

Foran moitas as figuras políticas europeas que sumaron as 

suas  voces ás palabras do Conde austríaco, en particular o fran-

cés Aristide Briand, quen, en setembro de 1929, na Asemblea 

da Sociedade de Nacións, en Xenebra, recuperou o concepto de 

federalismo (medio esquecido desde finais do século XIX) para 

1 VAN GENNEP, Arnold: Les Démi-savants, Mercure de France, París, 1911, páxs. 
115 a 133.

2 “El País”, Madrid, 20 de maio de 2009, páx 25.

aplicalo á estruturación de Europa.  E, cousa curiosa, afirmou 

que a cuestión máis urxente naquel momento era que a asocia-

ción das nacións europeas “debía realizarse no campo económi-

co”.  O político francés vía na unión de Europa o camiño para saír 

da grave crise económica que o mundo estaba padecendo.  Esa 

mesma idea, de comezar por unha unión económica, sería reco-

llida moito máis tarde polos creadores da Comunidade Europea 

do Carbón e do Aceiro (CECA).

A desfeita das potencias do Eixo en 1945 deu nacemento a 

un novo capítulo do relato europeo da reconciliación. En 1946, 

Winston Churchill fala en Zurique do “drama de Europa”, que era 

o dunha Babel de voces entre os vencedores e de desespero en-

tre os vencidos, dicía Churchill, e propuña un remedio: “Consiste 

en reconstituír a familia europea ou, polo menos, en tanto non 

podemos reconstituíla, dotala dunha estrutura que lle permita 

crecer en paz, seguridade e liberdade.  Debemos crear unha es-

pecie de Estados Unidos de Europa...”

O curioso é que Winston Churchill ía seguir unha política 

que colocaría obstáculos no camiño da construción europea. 

Pasados dous anos daquel discurso, o xornal dominical británi-

co “The Observer” publicou un editorial3 que tén merecido un 

lugar nos libros de historia.  Dicía o xornal que, cando Aristide 

Briand, en 1930, presentou a súa proposta de crear unha Unión 

Federal Europea, o Foreign Office [Ministerio de Relacións Exte-

riores] considerou que “a actitude do Goberno fronte a propos-

ta de Monsieur Briand deberá ser de cautela, mais de cautela 

cordial”.  Esa actitude de “cautela cordial” – dicía “The Obser-

3 “The Observer”, Londres, 17 de agosto de 1947.

ver”- matou o proxecto antes de que ninguén reparase no que 

tiña acontecido. E segue: “Voltando a vista atrás, vemos hoxe 

[1947] que a idea de Briand fora a derradeira posibilidade real 

de evitarmos Hitler, a II Guerra Mundial e a caída de Europa”. 

Tal vez eses perigos non se podían albiscar daquela; con todo, 

obxectivamente, a suave sabotaxe británica do plan Briand 

permanece como un dos actos máis trascendentais da historia 

diplomática. Cál foi o verdadeiro motivo da velada negativa bri-

tánica?, preguntábase “The Observer”.  Ese motivo parece ter 

sido un irracional refugo da idea en sí. En parte, quizáis pola 

inconsciente indignación da mente “experta” rutinaria [a do Fo-

reign Office] fronte de todo o que sexa novo e rompedor, ou, 

en parte tamén, por un inconsciente aislacionismo insular. Hai 

razóns para pensar – remataba o xornal – que ese arredamento 

semiconsciente, e semiconsciente sabotaxe, xurden novamente 

para orientar a política británica agora que a unidade de Europa 

volta a estar unha vez máis inscrita na axenda a través do Plan 

Marshall.

A longa historia de “cautelas cordiais” da Gran Bretaña 

para coa construción da Europa unida refrenda os temores que 

entón expresaba o xornal británico.

Considerei que compría comezar estas reflexións sobre Pi-

ñeiro e o europeísmo cun pequeno resumo dos antecedentes 

que levaron, unha vez rematada a Segunda Guerra Mundial, a 

relanzar a idea dunha unión europea, co propósito de sinalar 

que, cando coñecín a Ramón Piñeiro no ano 1951 eu tiña xa 

referencias do labor dos europeístas.  De facto, as primeiras no-

ticias que tiven do que se estaba a facer en Europa chegáronme 

na Universidade de Barcelona, onde había – malia as limita-

cións do franquismo – unha maior apertura no ambiente xeral 

e un maior interese polo que acontecía noutros países que na 

Compostela dos primeiros anos 50.  Foi daquela que souben 

dos escritos de Coudenhove Kalergi e de proxectos europeístas 

aínda máis vellos. E non foron só os contactos con estudantes 

barceloneses, senón que, por un traballo parcial que me enco-

mendaran, tiven a oportunidade de ler a prensa estranxeira que 

a censura do réxime non permitía distribuír publicamente.  Xor-

nais como “Le Monde” e “The Times”, mais tamén – cousa aín-

da máis sorprendente – “L’Humanité” e “L’Unitá”, voceiros dos 

partidos comunistas francés e italiano. O meu traballo consistía 

en seleccionar informacións para un xornalista que logo escribía 

comentarios sobre temas internacionais.  Como nota anecdó-

tica, compre sinalar que, tanto o xornalista como a “organiza-

ción” para a que traballaba, eran radicalmente antieuropeístas 

e antidemocráticos, ata o extremo de que os “pais” da Europa 

que estaba en xestación, e moi en particular os democristiáns, 

como De Gasperi, Schuman e Adenauer (e, naturalmente, tódo-

los socialistas) eran, aos seus ollos, perigosamente amigos dos 

xudeus ou, sinxelamente, francmasóns.

Deixando de lado aquel niño de ultras, a experiencia 

deixoume ver o contraste entre o que representaba o ideal dun-

ha Europa unida para os europeístas e a imaxe que dese ideal 

debuxaban os voceiros dos partidos comunistas, que naquel 

tempo seguían firmemente a liña que marcaba a Unión Soviéti-

ca.  O proxecto europeísta, dicían non só os comunistas senón 

tamén outras esquerdas, era un invento dos Estados Unidos, un 

instrumento para combater á Unión Soviética, país que na súa 

opinión marcaba o camiño cara a paz perpetua.

Por moitos anos, o proxecto europeísta camiñou co “sam-

benito” de ser unha creación da política imperialista norteame-

ricana.  E aínda hoxe, con todo o que ten acontecido no mundo, 

hai epígonos que falan de contubernio entre a CIA estadouni-

dense e os europeístas.  Tema do que máis adiante falaremos.

Voltando á influencia de Piñeiro, compre dicir que, máis 

do que a “orientación” de Piñeiro, foi a influencia de Xaime Illa, 

que era quen estaba máis e mellor informado do que se “cociña-

ba” en Europa.  Foi Xaime Illa quen me deu para lér (e tamén a 

outros coetáneos meus) obras como “L’Europe en jeu”, de Denis 

de Rougemont, ou “Civilisation en sursis”, de Alexandre Marc, e 

quen me informou, non só do pensamento democristián euro-

peísta, que él compartía, senón tamén do que escribían os euro-

peístas socialistas, como o holandés Henri Brugmans.

... Europa a solución

A tantas veces citada frase de Ortega y Gasset de que 

“España es el problema, Europa la solución” podíase tamén 

circunscribir ao ámbito galego naquela Galicia dos anos 50 

do século pasado.  Unha Galicia que non tiña un futuro como 

entidade nacional diferenciada na España da ditadura. Europa 

podería ser a solución, unha vez saídos da uniformidade fran-

quista.

España enteira xa tivera pensado na solución europea 

moitas veces no pasado. Nun informe do Real Instituto Elcano 

titulado Construir Europa desde España.  Los nuevos desafíos 

de la política europea4, o entón Presidente da institución, Emi-

4 Informe dirixido por Charles Powell, Subdirector de Investigación, Real Institu-
to Elcano de Estudios Internacionales y Estratégicos, 2005.

lio Lamo de Espinosa, dicía que a frase de Ortega era, máis que 

un diagnóstico ou unha profecía, todo un programa político. 

Programa que fracasara na monarquía e na República, mais 

que agora [na democracia] estaba trunfando.  Morto Franco – 

dicía – “los españoles hicimos nuestro, como gran proyecto po-

lítico nacional, aquel consejo de la generación del 14, de Azaña, 

Besteiro, Madariaga y, por supuesto, Ortega, de que los males 

de España se curaban europeizándonos”.

Mais a idea dunha solución europea viña de moito máis 

lonxe na historia española. Xa no século XVII, moitos españois, 

cansos do desastre económico, do colapso político e do illa-

mento cultural, situaban as súas esperanzas nun novo e pro-

metedor horizonte, Europa. Por Europa – escrebe o historiador 

Henry Kamen na súa brillante obra encol do exilio español ao 

longo da historia5- entendían unha forma diferente de goberno 

e unha nova maneira de ollar a vida e a cultura que contrasta-

ban cos seus fracasos.  Europa pasou a ser unha constante dos 

españois “progresistas” durante os douscentos anos seguintes.  

Sinala Kamen que, a diferencia do resto de Europa, en España 

non se procuraron solucións en utopías. “Os españois cultiva-

dos comezaron a procuraren a súa sociedade ideal, non nalgún 

lugar imaxinario, senón nunha Europa moi real.  E cando eles 

falaban de Europa, en xeral querían dicir Francia, a nación que 

desde 1700 tiña imposto boa parte das suas ideas, cultura e 

costumes nas clases superiores da Península”6.

5 KAMEN, Henry: The Disinherited.  The Exiles who created Spanish Culture, Pen-
guin Books, Londres, 2008, páxs. 141-143.

6 Op. cit., páx. 153.

Europa é unha cultura

Ramón Piñeiro tiña ben craro, aló polo ano 1951, cando eu 

o coñecín, que Europa – unha nova Europa federal – sería a so-

lución para que Galicia poidera se desenvolver como entidade 

nacional diferenciada.  Xa teño citado noutro volume adicado a 

Ramón Piñeiro7 que no Primeiro Parladoiro do Grupo de Basta-

bales, en xullo de 1952, Piñeiro, desenrolando o argumento de 

que Galicia non tivera ata entón, ao longo do ciclo histórico dos 

Estados nacionais, o que se entende por historia como pobo, 

afirmaba que ese ciclo histórico tiña rematado, que fixera crise.  

Da crise sairíase polo camiño dunha reorganización política do 

mundo sobre a base de grandes agrupamentos superestatais.  E 

que eses agrupamentos terían que se apoiar nos seus compo-

nentes naturais, quer dicir, en entidades como a propia Galicia, 

que así poderían realizar o seu propio destino histórico sen coli-

sionar coa soberanía nacional.  Piñeiro coidaba, xa que logo, que 

era posible conxugar o desenvolvemento de Galicia nunha fede-

ración europea sen necesidade, primeiro, de negar o concepto 

de España e, segundo, de facer de Galicia unha nación-Estado.

Non era unha idea que fora revolucionar os alicerces do 

galeguismo, por moito que se lle teña censurado a Piñeiro a 

sua opinión.  Continuaba unha tradición ben enraigada no ga-

leguismo, como ben nos lembraba Isaac Díaz Pardo nunha das 

suas nídias “crónicas inconformistas”8, cando escribía: “Castelao 

7 “Galeguizar Galicia. O proxecto politico-cultural de Ramón Piñeiro, a través 
dunha relación epistolar nos anos 50 e 60”, en Día das Letras Galegas 2009. 
Ramón Piñeiro, eición ao coidado de Antón Santamarina, 2009, Universidade 
de Santiago de Compostela, páx. 75.

8 Isaac Díaz Pardo: “Federalismo”, en La Voz de Galicia, edición dixital, 19 de 
febreiro de 2001.

remata esa biblia do galeguismo que é Sempre en Galiza con 

estes principios que resumen o seu pensamento: a) Autonomía 

integral de Galiza para se federar cos demáis povos da Hespaña; 

b) República Federal Hespañola para se confederar con Portu-

gal; c) Confederación Ibérica para se ingresar na Unión Europea; 

d) Estados Unidos de Europa para constituir a Unión Mundial9”.  

Comentaba Díaz Pardo que, aínda que algo se tiña feito desde os 

tempos da publicación de Sempre en Galiza, o que hoxe temos 

parécese máis a unha concepción anacrónica das ideas políticas 

que seguen imperando. Mais que, coma aquel que fixera cou-

sas contrarias ás que quería, “non temos máis bois que os bois 

que temos, e temos que arar con eles porque non temos outros 

bois”.

Nos anos 50 nen sequer tiñamos bois. Só ideas e esperanzas.

As ideas de Ramón Piñeiro coincidían coas ideas que na Eu-

ropa democrática estaban a desenvolver os federalistas e que 

partían dunha premisa fundamental: Europa é unha cultura, ou 

non é gran cousa, según definición de Denis de Rougemont10. 

“Para nós, europeos, a verdadeira cultura nace dunha concien-

ciación da vida”, escrebía, e engadía: “É típico da Europa actual 

que a cultura sexa aínda un obxectivo, un fin en sí, e non un 

medio”.

Cando Piñeiro, na moitas veces citada “carta” a Álvaro Cun-

queiro publicada en Grial, falaba da aportación que Galicia podía 

9 Tamén un dos grandes formuladores do federalismo, Denis de Rougemont, 
afirmaba, pouco máis ou menos cando Castelao escribía, que a única federa-
ción europea imaxinable é unha que apunte a unha federación mundial (en 
L’Europe en jeu, Éditions de la Baconnière, Neuchâtel, 1948).

10 Op. cit.

facer a Europa e propúñalle a Cunqueiro unha gran Cruzada da 

imaxinación, que sería “de moito proveito para a saúde espritual 

de Europa”, partía do principio de que, como Galicia non tiña 

verdadeira Historia, o noso país podía aportar unha singularida-

de espritual peculiar que “valoraba as cousas coa medida huma-

na, e non coa medida da universalidade impersoal”. Galicia, para 

Piñeiro, é unha cultura e, nese senso, pode contribuir á cultura 

común, que é Europa.

O camiño do federalismo 

O federalismo – dicía Gaston Berger11- é unha forma adap-

table que permite respectar a diversidade ao tempo que asegu-

ra a unidade, e agora estamos en condicións de dar a estas pala-

bras un siñificado preciso. É a unidade da civilización o que debe 

permitir realizar o federalismo.  Sen un fondo científico común e 

sen unha mesma concepción xeral da persoa e dos seus direitos, 

a “convivencia” é imposible ou está chea de perigos.  Afirmaba 

que non hai federalismo posible sen un sentimento moi vivo do 

“ben común”. O seu verdadeiro fundamento moral é aquela vir-

tude superior que Descartes denominaba “xenerosidade” e que 

manifesta a nosa solidaridade intersubxectiva. É todos xuntos 

como poderemos salvarnos ou perdernos, concluía Berger.

En coincidencia coas ideas de Berger, anque expresadas al-

gún tempo antes, as ideas de Piñeiro sobre o federalismo asen-

tábanse na indispensable defesa do humanismo, nunha con-

cepción común á cultura europea da persoa e dos seus direitos 

fundamentais.  Nunha carta que me escrebera o 16 de outubro 

11 Gaston BERGER: “Introducción psicológica y filosófica a los problemas del fe-
deralismo”, en El Federalismo, Tecnos, Madrid, 1955, páx. 31.

de 1961, falaba Piñeiro do humanismo como único ideal válido 

para a minoría que debía “inspirar e orientar o esprito europeo 

do noso tempo”. Como un eco da xenerosidade cartesiana, de-

cíame na carta (que glosaba unha conversa que mantivera coa 

escritora Nina Epton) que na sua opinión “o único camiño nobre 

e valedeiro que podíamos seguir os europeos de hoxe era xus-

tamente o da afirmación ideolóxica de un verdadeiro humanis-

mo”. E máis endiante dicía: “... os europeos debémoslle ofrecer 

ó mundo un ideal máis xeneroso, máis nobre e máis redentor: o 

do recoñecemento da dignidade do ser humán como supremo 

valor... Non é a raza, nin a patria, o que nos pode salvar. Temos 

que salvar nós o direito do home a ser home, a ser algo máis que 

negro, branco ou marelo; algo máis que proletario ou burgués; 

algo máis que francés, italián ou grego”12.

Ese mesmo humanismo era o que Denis de Rougemont13, 

nun discurso pronunciado en 1946, presentaba ao dicir que 

“unha fórmula do home típicamente europeo é o home contra-

dición, o home dialéctico por excelencia... Ese home da contradi-

ción é o que eu chamo a persoa.  E as institucións á súa medida, 

de dimensións humanas, que infunden na vida da cultura, como 

nas estruturas políticas, as mesmas tensións fundamentais, eu 

as chamarei federalistas”.

Espallar ideas

Piñeiro non pretendía, naqueles anos 50 e 60 que son 

o período que estamos analizando, formular unha teoría do 

12 Carta pubricada en Día das Letras Galegas 2009, páx. 80. Véxase a cita com-
pleta da obra na nota 7 a pé de páxina.

13 Op. cit.

europeísmo federal. Limitábase a dar a súa versión – ben me-

ditada – das ideas que chegaban dos círculos europeos que 

andaban a artellar as bases do que debería ser unha unión 

europea.  A función que, nese eido, se tiña marcado Piñeiro 

era, por unha banda, a de espallar aquelas ideas europeístas 

entre o pequeno núcleo compostelán de xente nova univer-

sitaria que compartía – compartíamos – arelas galeguistas e, 

por outra, dar a aquelas ideas e informacións que chegaban 

de Europa un contido galego.  As informacións chegaban – xa 

se ten falado desto noutros lugares – vía os materiais de for-

mación e propaganda dos movimentos europeístas, principal-

mente, e tamén a través dos boletíns e outras publicacións do 

exilio español.  No caso particular de quen esto  escrebe, boa 

parte da información chegáballe a través da morea de retallos 

da prensa británica que unha organización cuáquera inglesa re-

mesaba cada quince días, máis ou menos, a unha persoa amiga 

entón residente en Compostela.  Gracias a eses envíos, podía 

seguir o que se comentaba no dominical “The Observer” ou en 

xornais como o entón “Manchester Guardian” e o tristemente 

desaparecido “News Chronicle” – todos eles de ideoloxía libe-

ral – e tamén “The Times”, daquela voceiro do establishment 

británico.  Claro está que, no caso da prensa inglesa, o tema do 

federalismo europeo era, no millor dos casos, tanxencial e olla-

do con aquela “cautela cordial” da que xa temos falado, cando 

non rexeitado sen máis.

Tódalas actividades eran, podemos dicir, improvisadas 

porque non existían institucións que poideran artellalas. Esta-

bamos, no caso dos galeguistas europeístas e federalistas, nun-

ha etapa como a que Raúl Morodo, ao falar do europeísmo en 

xeral, denominaba proceso de formación del europeísmo como 

concepción estéticoliteraria14.

Unha parte das actividades tiña lugar en conversas, tanto 

na tan celebrada – e tamén criticada – mesa camilla na casa de 

Ramón Piñeiro como nas tertulias de café. Por dúas veces, polo 

menos, Piñeiro e outros, como Domingo García Sabell, tentaron 

de “institucionalizar” as tertulias.  Así naceu o “Grupo de Bas-

tabales” que, coa celebración periódica de Parladoiros, aspira-

ba – é unha apreciación persoal voltando a vista atrás – a ser 

unha versión galega dos cafés ingleses do século XVIII, máis que 

dos salons franceses da Ilustración, pois que pretendía ser unha 

sociedade de debates que abarcara o panorama enteiro da rea-

lidade galega inscrita nun universo europeo.  Algo así – salvadas 

as inmensas distancias – como as xuntanzas dos chamados Lu-

nar Men (xuntábanse polas noites de lúa chea) de Birmingham 

e outras cidades inglesas, que acadaron influir fondamente na 

vida e na evolución do país. O “Grupo de Bastabales” tiña moi-

tos proxectos.  Por haber, había ata o de compilar unha especie 

de catálogo de libros “prohibidos” (isto é, que non gostasen aos 

membros do Grupo), catálogo que non pasou da primeira páxi-

na, barrocamente redactada en latín por Otero Pedrayo.  Tódo-

los proxectos fracasaron e o Grupo esmoreceu.

Quedaban as actividades “informais”, complementadas un 

pouco de lonxe pola tendencia aglutinadora da flamante Edito-

rial Galaxia.  E tamén a celebración de “seminarios” temáticos 

de política europea (nacionalismo, federalismo) que tiñan lugar 

de xeito privado.  Un pouco máis tarde comezou unha “campa-

14 MORODO, Raúl: “La integración política europea”, en El Federalismo, Tecnos, 
Madrid 1955, páx. 319.

ña” de conferencias por varias cidades galegas, que xa foi am-

plamente analizada por X. L. Franco Grande na sua obra Os anos 

escuros.

A superación do concepto de nación-Estado

Os temarios dos conferenciantes coincidían en varios as-

pectos.  Tratábase, por unha parte, de valorar positivamente 

unha característica que, tanto Piñeiro como os “novos” que ditá-

bamos as conferencias, considerábamos fundamental no pobo 

galego: o individualismo, un individualismo que non excluía a 

existencia dun sentimento de solidariedade.  Por outra parte, 

conxugar ese individualismo con formas de organización econó-

mica, social e política nas “comunidades básicas”, que serían os 

elementos fundamentais dunha estrutura federal.  Unha estru-

tura que, a partir da comunidade máis simple (no caso de Galicia 

coidabamos que era a parroquia), englobaría as entidades na-

cionais ou rexionais, ata chegar á federación europea.

Cómpre sinalar que as consideracións arredor do individua-

lismo e a solidariedade na cultura tradicional galega non estaban 

baseadas só na teoría, senon que tamén eran froito de “traba-

llo de campo”. Foi no curso dunha longa investigación directa, 

que o Profesor Francisco Río Barja e máis eu realizamos no Val 

da Mahía [para un estudo socio-económico do Val que logo foi 

premiado nun concurso do Centro Galego de Bós Aires], can-

do comprobamos que o evidente individualismo do paisano da 

Mahía era compatible coa solidariedade. Esta demostrábase na 

existencia dunhas sociedades mutualistas gandeiras, organiza-

das por parroquias, que tiñan unha longa historia. Foran crea-

das arredor das primeiras décadas do século XX por iniciativa 

de emigrados que querían adaptar ao campo galego formas de 

defensa solidaria que descobriran na América. Algunhas socie-

dades chamábanse “sociedades republicanas”, outras non tiñan 

ese adxectivo, mais todas compartían uns estatutos moi seme-

llantes entre sí. Como na España dos anos 50 non se permitía 

máis sindicación que a oficial, os encargados das sociedades 

eran moi renuentes incluso a admitiren a súa existencia. “Eu sei 

que as hai nalgunha parroquia”, decíanos o que era secretario 

dunha delas, “mais non nesta”. Existían, funcionaban e consti-

tuían unha demostración de que, con liberdade, o campo galego 

podía conxugar individualismo e solidariedade.

Cando andabamos a cismar nos problemas do federalismo 

non tiñamos conciencia do que, anos máis tarde, sería o fenó-

meno da globalización.  Mais sí presentíamos que a evolución 

do mundo levaría – coidábamos que fatalmente – á devaluación 

do Estado nacional.  Hoxe, no século XXI, ese problema (porque 

é un problema) está moito máis no primeiro plano. O filósofo 

italiano Giacomo Marramao, nunha luminosa conferencia sobre 

globalización e democracia15, falaba da erosión da soberanía: ao 

estar desterritorializada a economía, os Estados xa non teñen 

por sí mesmos capacidade para controlaren os fluxos económi-

cos... Obsérvase un curioso fenómeno óptico: o Estado aparece 

ao mesmo tempo como pequeno de máis e tamén demasiado 

grande; pequeno para enfrontar os retos da economía global, 

e grande de máis para controlar as tendencias que se manifes-

tan dentro das autonomías locais. Debemos construir a orde 

15 MARRAMAO, Giacomo (Università degli Studi Roma Tre): Globalizazzione e 
Democrazia, Conferencia pronunciada nos Incontri di Filosofia al Liceo Scien-
tifico Statale “Tullio Levi Civita”, 5 de abril de 2002.

global – dicía Marramao – sen recorrer ao modelos de Estado 

moderno, co seu correlato xurídico, o concepto de soberanía.  

Debemos tratar de redefinir a idea da orde global nun senso 

multidimensional, multipolar, como un composto de poderes en 

equilibrio entre sí.

Non podiamos formular con tanta claridade e tanta expe-

riencia as nosas teses encol da crise da nación-Estado, que xa 

daquela era tema de obras como a teoría  do Estado de H. Heller 

(que chegara ás nosas mans nunha edición do Fondo de Cultura 

Económica de México, de 1955), ou de consideracións como as 

de Raúl Morodo cando escrebía que era necesario cambiar, quer 

dicir, substituir os sistemas de seguridade – hoxe disfuncional – 

do Estado-Nación-Soberanía, por outros sistemas de seguridade 

non nacionalistas. Por conseguinte – engadía Morodo – soste-

mos que o europeísmo é o sistema de convivencia máis adecua-

do e útil para o desenvolvemento das comunidades ou nacións 

europeas (itálicas nosas)16.

Os traballos sobre “unha federación de comunidades bá-

sicas” non pasaron da etapa de artigos para revistas como Grial 

e foron engrosar a lista de “libros pantasma” que non hai moito 

tempo se catalogaban nun artigo da edición de El País para Gali-

cia17.  Ramón Piñeiro insistía en que teríamos que levar adiante o 

desenvolvemento do concepto de “comunidades básicas” como 

blocos de construción dun edificio federal europeo.  Nunha car-

ta, pasados varios anos daquelas actividades en Compostela, 

animaba a quen esto escrebe a que levara adiante un proxecto 

16 MORODO, Raúl, op. cit., páx 319.
17 SALGADO, Daniel: “Libros pantasma. Obras que non deron saído da imaxina-

ción dos seus autores”, en El País (Galicia), 29 de maio de 2009.

de libro sobre federalismo porque – dicía – entre as forzas políti-

cas españolas había pouca información sobre o tema18.

É curioso constatar que, ao longo dos anos, proxectos e 

opinións semellantes aos nosos teñen aparecido en ensaios e 

artigos de prensa.  Aínda agora hai voces que, no fundamental, 

coinciden con aqueles proxectos.  Josep Ramoneda publicaba 

recentemente nas páxinas de opinión de El País19 un artigo no 

que glosaba un ensaio de Claude Lefort sobre Europa como ci-

vilización urbana. Dicía que o Estado-nación, marco da demo-

cracia en Europa, perdeu eficiencia e, ao mesmo tempo, é un 

lastre para dotar a Europa dunha mínima identidade común. “La 

cultura nacional – escribía Ramoneda – es una cultura cerrada y 

unitaria [basada] en la presunta homogeneidad de los ciudada-

nos que pueblan el Estado.  Pero esta idea de comunidad está 

totalmente obsoleta en sociedades que por su composición ya 

no pueden esconder su heterogeneidad. ¿Es la hora de volver a 

este “lugar de una humanidad particular” (Marc Bloch) que es 

la ciudad europea? ... La ciudad es sobre todo ... el lugar en que 

es posible encontrar un denominador común entre los extraños 

que la pueblan.  Que es una identidad mínima muy parecida a la 

que requiere la reconstrucción de la conciencia europea”

A cidade como comunidade básica nesta Europa urbaniza-

da do século XXI.  No fundamental, a mesma idea que tratába-

mos de formular meio século antes nunha Galicia maiormente 

rural.

18 Carta de 6 de xuño de 1964, vid. Nota 7.
19 RAMONEDA, Josep: “Hacia una Europa de las ciudades”, El País, 19 de agosto 

de 2009, páx. 25.

Federalismo europeo e “guerra fría”

No blog do Grupo de Traballo Galego de Londres20 analizá-

base en maio de 2009 o “relato” de Galicia que fixera Ramón 

Piñeiro.  Entre outras cousas, dicíase que Piñeiro “non vía á Ga-

liza como nazón... porque, según el propio deixou escrito, todo 

nacionalismo desagradáballe e non cría que tivese futuro algun... 

Dada a antipatía que sentía polo nacionalismo, tampouco quería 

un nacionalismo para España, e daí que lle parecese ben a idea 

dunha Comunidade Europea na que as nazóns desaparecesen, 

incluida a nazón española. E, por conseguinte, que manexasen 

todo os Estados Unidos de América, que eran os criadores daque-

la Comunidade e nos que se podía confiar en que non deixarían 

que trunfase o comunismo, que era o que máis lles preocupaba”.

Por outra parte, Fernando Pérez-Barreiro, membro do Gru-

po de Traballo Galego de Londres, na súa aportación ao libro-

homaxe a Piñeiro no Día das Letras Galegas 2009, afirma: “Visto 

nunha perspectiva internacional, Piñeiro é unha criatura da Gue-

rra Fría.  Nesa guerra toma posición, determinada polo seu anti-

comunismo implacábel”21.  E comenta máis endiante que “[Non] 

hai que acudir a explicacións rocambolescas para explicar a con-

duta de Piñeiro na Guerra Fría, ainda que sexa tentador facelo, 

e igual chegue un día en que resulten certas ou plausíbeis. “Ser 

da CIA” é un concepto que se utiliza con moita amplitude.  Pero 

non fai falta “ser da CIA” para facer política e cultura anticomu-

20 Grupo de Traballo Galego de Londres, Boletín, Cuarta época, Número 38, 
maio 2009, en http://www.grupotraballogalego.uk.net 

21 PEREZ-BARREIRO NOLLA, Fernando: “Distancia gardada”, en Dia das Letras 
Galegas 2009. Ramón Piñeiro, edición ao coidado de Antón Santamarina.  
Departamento de Filoloxía Galega, Universidade de Santiago de Compostela, 
2009, páxs. 55 e ss.

nista que a CIA e os Estados Unidos de América vían con agrado 

e apoiaban”.

Fala logo Pérez-Barreiro de que Piñeiro recibía os Cuadernos 

del Congreso por la Libertad de la Cultura, que emprestaba “aos 

rapaces que o visitaban, que recibían así un instrumento funda-

mental da guerra fría no eido intelectual”. Instrumento que, xun-

to con outros, estaba financiado caladamente pola CIA.

Cabería preguntar quén non foi daquela criatura da Guerra 

Fría. Dunha banda e da outra do espectro político, todos éramos 

criaturas da guerra fría: uns encadrados na esquerda comunista e 

prosoviética; outros en posicións que ían do anticomunismo radi-

cal e militante ata posicións de esquerda democrática non comu-

nista. Quén pode garantir que, cando Pérez-Barreiro ou quen isto 

escrebe traballaban na Sección Española da BBC de Londres, non 

colaborábamos dalgún xeito – mesmo inconscientemente – cos 

argumentos occidentais da guerra fría? Coma eu mesmo, anos 

despóis, dirixín a edición en castelán para España e América La-

tina dunha axencia de colaboracións xornalísticas (Forum World 

Features) radicada en Londres, que tamén – segundo revelou 

“The Observer” – resultou (sen eu sabelo) estar financiada pola 

CIA por intermedio dun millonario norteamericano, coido que é 

moi arriscado asegurar que un non estivo “contaminado” pola 

CIA.

E moito máis arriscado aínda afirmar que os Estados Unidos 

foran os creadores da Comunidade Europea.  Maurice Duverger 

(claro que éste é un dos sospeitosos de estaren ao servizo da CIA) 

preguntábase: “O federalismo é de esquerdas ou de dereitas?”22 

22 DUVERGER, Maurice: “Los partidos politicos y el federalismo en Europa”, en 
El Federalismo, Tecnos, Madrid, 1955, páxs. 164-165.

E recoñecía que o gran suceso dos organismos europeos coin-

cidiu co comezo da guerra fría.  O federalismo era daquela un 

medio de protexer a Europa do perigo soviético, daí que cabería 

preguntar en qué medida ese federalismo non era un naciona-

lismo agrandado. “Mais iso só é válido para unha parte do fe-

deralismo europeo, porque se a maioría dos homes de Estado 

conciben a Europa como un medio de resistencia á presión so-

viética, outros conciben Europa como un vencello entre os dous 

blocos que dividen ao mundo”.

Sinalaba Duverger que os partidos socialistas de Europa 

eran de cote os máis anticomunistas.  “Ante todo, por unha ra-

zón de clientela: o inimigo máis perigoso é o partido máis próxi-

mo, non o que está máis lonxe... Ademáis, nos países do outro 

lado do “telón de aceiro” os partidos socialistas teñen sido os 

primeiros obxectivos, as primeiras vítimas dos comunistas.  Por 

todas estas razóns, dase nos partidos socialistas un antisovie-

tismo e un anticomunismo máis vivos, que bebe, xa que logo, 

de dúas fontes: o vello internacionalismo e o anticomunismo”.

Xa temos exposto – con citas tal vez excesivas – que os 

proxectos de unión europea son moi anteriores á guerra fría.  

Por outra banda, se a experiencia de dúas guerras arrepiantes 

demostraba que era de todo indispensable que as vellas na-

cións de Europa tiñan que superar rivalidades e desconfianzas 

para poderen idear unha nova organización do continente na 

que o concepto de guerra internacional non tería cabimento 

porque todo enfrontamento sería una guerra civil, e se os movi-

mentos federalistas apuntaban a un camiño de superación das 

rivalidades, qué actitude haberían de adoptar os demócratas 

europeos?

Certo é que o Plan Marshall de axuda á reconstrución eu-

ropea foi tamén un instrumento dos Estados Unidos para, por 

unha parte, seguir aproveitando toda a capacidade industrial 

creada durante a II Guerra Mundial e, por outra, para influir na 

política do noso continente.  Pero, cál era a alternativa? Pasar 

a formar parte do bloco soviético, por moito que aínda non se 

coñecera de todo a realidade interna daquel bloco?

Consideracións finais

A Unión Europea tén evoluido tanto, desde os seus come-

zos como Comunidade do Carbón e do Aceiro, que xa non se 

lle pode acusar de ser un instrumento dos Estados Unidos. Moi 

pola contra, como denunciaba José Vidal-Beneyto23, “la radicali-

zación del comportamiento imperial de los Estados Unidos [xun-

to coa mundialización] suponen un riesgo grave, si no para la 

existencia de los Estados europeos, sí para la supervivencia del 

modelo europeo de sociedad.  Que es lo que nos hace ser lo que 

somos. Modelo en cuyo centro están las cuatro Europas diferen-

ciadas: la social, la multicultural, la solidaria y la defensora de la 

paz”.  E, a máis de pedir que se faga oposición contra unha maior 

liberalización da Europa económica para que non sexa unha sim-

ple reorientación das riquezas dos grandes grupos económicos, 

Vidal-Beneyto esixía tamén que a Unión Europea continue a ser, 

nos seus principios e nas súas políticas, “radicalmente multicul-

tural, que aumente su solidaridad con los países del Sur y que 

resista a las presiones del complejo industrial-militar norteame-

ricano, [pues] es fundamental que se fortalezca el movimiento 

23 VIDAL-BENEYTO, José: “¿Europa sin objetivos?”, en El País, 23 de febrero de 
2002.

social y los movimientos alternativos europeos, punta de lanza 

de la transformación de nuestras sociedades”.

Ramón Piñeiro era certamente anticomunista (cousa que 

non equival a ser antiesquerdista, de non ser que se conside-

re que a única esquerda é a comunista), mais iso non o convir-

te nun títere do imperialismo estadounidense.  Cando Piñeiro 

animaba aos “novos”, que entón éramos, a que traballáramos 

a prol dunha Europa federal non o facía por seguir un “roteiro” 

ditado polos EE.UU., senón porque cría que era o camiño para a 

realización de Galicia como entidade diferenciada.

Piñeiro non era nacionalista, no senso de arredista, mais 

non creo que lle tivera medo, se hoxe estivera en vida, a que nun 

estatuto galego redactado agora, no 2009, se falara de Galicia 

como nación.  Tocoulle arar cos bois que tiña porque non había 

outros. Ou non?

Para os que, xunto con Piñeiro, nunha España aferrollada 

pola ditadura, ollábamos Europa como solución, unha federa-

ción europea presentábase como unha utopía. Pero, como dixo 

nalgures Arnold Toynbee, as utopías clásicas eran, en realida-

de, programas de acción disfrazados de descricións ideolóxicas 

imaxinarias.  Así era tamén a utopía da federación europea.

Unha das enfadoñas consecuencias culturais do implacá-

bel proceso de integración polìtica europea, que son moitas, 

foi  a usurpación do termo Europa pola Unión Europea.  Europa 

quería dicir, e aínda debería querer dicir, moitas cousas, diferen-

tes por veces, segundo quen usa a expresión, e cómo e cándo a 

usa. Modulacións diversas de temas cristiáns, grecorromanos e 

xermánicos, sobre todo, arrequecidos pola diversidade cultural 

dunha penísula do continente eurasiático artellada en recantos 

xeográficos diferentes e etnias confluintes e diverxentes. Capaz 

tamén de desenvolver outros temas eurasiáticos no baixo con-

tinuo desa música cultural, como son os hebraicos e os das altas 

e severas culturas dos seus veciños orientais. 

Esa Europa foi gorentada por moitos pensadores ibéricos 

descontentos co camiño singular da política que seguiu a Es-

paña da Idade Moderna e que, ao seu ver, a tiña separado e 

alienado do desexábel progreso intelectual de Europa a partires 

do Renacemento. Acentuábase a discrepancia de quen así pen-

saba con outra versión, promovida por defensores a ultranza 

da peculiaridade española, na que era esencial, brillante e pro-

Anotacións para o entendemento do 
europeísmo galeguista no decenio de 
1950
Fernando Pérez-Barreiro Nolla

metedor ese separatismo español dunha Europa heterodoxa e 

pecadenta. 

Nos rexionalismos do estado español non faltaron elemen-

tos tradicionalistas, pero a partires de finais do século XIX, o 

máis verdescente neles foi o elemento progresista, do que for-

maba parte un ideal europeo. Europa era a diversidade fecunda, 

o pluralismo, fronte á uniformidade esterilizadora do centralis-

mo. Prolongouse nos rexionalismos a liña rexeneracionista, e 

pódese ver neles unha variante da reacción da xeración de 1898 

ao desastre colonial e as súas causas. 

Cando se trata do rexionalismo galego vese con maior cla-

reza ese acento progresista, seguramente por ter sido menor 

nese Reino a reivindicación tradicionalista tan presente en Cata-

luña e, de xeito diferente, en Euskadi.  Os homes da xeración Nós 

e das Irmandades da Fala eran, con certeza, europeístas, se que-

remos dicir con isto que acudían a lecturas e exemplos europeos 

como indicios da terra prometida espiritual cuxo acceso lles tiña 

trabado con fortes cancelas o centralismo.  Por ese camiño ían 

as súas preferencias, os seus anceios ou o seus soños. Europa 

como contrafigura da España triste e fracasada. E tamén como 

fonte de rexurdimento. 

Nese sentido, o inimigo común era o casticismo. Mais na 

preferencia europea dos rexionalismos, había un acento na di-

versidade que non sempre era compartillado polos europeístas 

de lingua castelá. 

Pasada a guerra civil, o illamento do réxime de Franco ali-

mentou a imaxinación de quen se refuxiaba nunha Europa soña-

da para sair dese illamento e chegar un día a unha cultura e unha 

sociedade libres e orixinais. 

Nos medios galeguistas da Galicia da posguerra, ese era o 

papel que a cultura europea representaba. Vivían aínda mestres 

desa tradición e tecedores de imaxinarios ricaces como Otero 

Pedrayo nas súas prosas barrocas, alusivas e evocadoras. E os 

novos subscribían esa orientación e procuraban lecturas de cul-

tura europea, segundo as preferencias ou os coñecementos de 

cadaquén. Había seguramente algúns que soñaban con Fran-

cia, outros, en xeral máis severos e académicos, con Alemaña, 

e outros ás voltas con Aldous Huxley e D. H. Lawrence. Cando 

había que ler traducións, eran en castelán, pero non faltaban 

leitores nas linguas orixinais.

Todo isto acontecía por influencia da curiosidade acrescen-

tada pola situación polìtica e nutrida, como digo, da tradición 

liberal e da súa versión galeguista, que non sempre era liberal, 

por exemplo en Vicente Risco.

Moitos destes afeizoados a Europa eran tamén frecuen-

tadores de Ramón Piñeiro, pero a propensión europea non lles 

viña directamente deste, que seguramente a compartillaba, 

pero, polo menos na miña lembranza, non a incluía nas súas 

persuasivas conversas.

Habería un grave equívoco si se pretendera interpretar o 

europeísmo desa época como fervor polo proceso de integra-

ción polìtica europea e, aínda máis grave, si se trasplanta a eses 

tempos a idea de Europa como contrapeso á hexemonía dos Es-

tados Unidos de América.

Anacrónico sería ver nos afeizoados ás culturas europeas 

do decenio de 1950 en Santiago de Compostela uns avisados 

precursores do poder de Bruxelas, e máis aínda dun rol equili-

brador do continente na polìtica de hexemonías no mundo.

O proxecto federal europeo era naqueles anos moi ben 

visto e animado polos Estados Unidos.  A Guerra Fría dáballe 

importancia estratéxica primordial a Europa, e sobre todo a Ale-

maña, como primeira barreira contra o bloque soviético.  E o 

temor a unha involución na Alemaña Occidental era outro dos 

motores que levaba a ancorala nunha federación. É certo que 

con iso evitaríase outra guerra en Europa, pero non era o pacifis-

mo, o impulso medular do arranxo federalista.  Nada menos que 

na Constitución alemá, e nos primeiros acordos preparativos da 

República Federal, proclámase a vontade de integrarse nunha 

federación europea. A disposición a ceder parte da súa sobera-

nía é cousa asombrosa nun país que aínda non tiña soberanía e 

tardaría algúns anos en tela. 

O Plan Marshall faría posible a recuperación económica do 

continente cos mesmos propósitos estratéxicos.

Piñeiro, figura cunha actividade que non se entende noutras 

condicións que as da Guerra Fría, era, con certeza, europeísta, 

digamos que implícito, polo herdo que lle viña do galeguismo. 

Máis aínda, ese herdo era unha das partes do galeguismo máis 

úteis para os seus propósitos, e non a reformou como fixo con 

tantas outras.  Tampouco lle debe ter parecido descabida a inte-

gración polìtica dos países de Europa. Non teorizou sobre isto e 

foi pouco o que manifestou sobre ese particular. 

Na recente e documentada tese de doutoramento de Mi-

guel Barros Puente sobre a revisión do galeguismo por Ramón 

Piñeiro existe unha sección co epígrafe de ¨A reflexión sobre 

Europa¨, e nela  cítanse treitos piñeiriáns sobre o tema. Depois 

dunha boa análise do europeísmo galeguista nesas páxinas, non 

atopamos nelas gran cousa sobre unha aportación piñeiriana ao 

pensamento federalista europeo. O que sí atopamos é a afirma-

ción de que Piñeiro afástase das interpretacións derrotistas do 

decadentismo [refírese Barros a Risco] e afirma o seu optimismo 

histórico e a confianza na cultura europea. Nunha das poucas 

referencias concretas á integración política dí Piñeiro:

En realidade, o proceso natural de Europa (occidental) 

sería o de realizar agora a gran síntese das tres conquis-

tas sucesivas -- cristianismo-liberalismo-socialismo--. 

Isto debería levar, asi memo, á integración de Europa 

nun corpo político orgánico (houbo tentativas cristiáns e 

nacional-imperialistas), coma que de feito está en mar-

cha. Tamén o proceso de síntese ideolóxica  cristiano-

liberal-socialista comeza a producirse (cristianismo so-

cial e democrático, neoliberalismo atento ao problema 

social, socialismo non marxista, etc.). Este movemento 

de síntese é un ¨humanismo¨.

(Escritos de Ramón Piñeiro, t.1, p.50)

Revélase nese treito un dos recursos retóricos máis carac-

terísticos de Piñeiro: a enumeración de elementos, moitas veces 

pero non sempre bipolar (¨por unha banda¨, ¨por outra banda¨) 

ou ternaria (como sinalou López Vázquez nos seus estudos sobre 

a sistemática piñeiriana) e unha síntese final que non é precisa-

mente hegeliana. Esa síntese non asume ou recapitula nun nivel 

superior senón que, na maior parte dos casos, serve para eli-

minar o elemento que o autor ve como máis ameazador. Neste 

caso o socialismo.  Ao mesmo tempo dálle nome prestixioso e 

tranquilizador á síntese: humanismo neste caso.

Piñeiro é sempre pensador ocasional, como moitos outros 

políticos intelectuais. Responde con instrumentos que semellan 

analíticos a problemas do momento. Toma do herdo cultural e 

filosófico o que lle convén e desenvólveo nun discurso aparente-

mente desapaixoado e transcendente.  Ten a ventaxa de non ser 

intelectual orgánico dun partido, senón das súas propias prefe-

rencias, e por non estar suxeito a unha disciplina visíbel, engade 

prestixio ao seu raciocinio, no que remata por facer que apareza 

como real e indiscutible o que non é máis que  desexado. Non é 

o único do que se pode dicir iso, pero é un exemplo sobranceiro 

do xénero. 

O elemento ameazador que Piñeiro ve e tenta eliminar  é, 

seguramente, o que noutros textos chama ¨parcialismo socialis-

ta¨, e tamén ¨a ameaza presionante de Rusia¨.

Está clara a coincidencia do prantexamento de Piñeiro coa 

estratexia da contención da Unión Soviética por un Occidente 

dirixido polos Estados Unidos de América. O galeguismo refor-

mado enlístase  de xeito inequívoco nese bando da Guerra Fría. 

Esa elaboración intelectual de Ramón Piñeiro reviste de 

certo prestixio a estratexia anticomunista e responde tamén, 

coido que con sinceridade, ás crenzas e preferencias do seu 

autor por un liberalismo templado e un forte e tranquilizador 

conservadorismo social.  Daí que conveña separalo dese euro-

peísmo antiamericano no que remataron por entrar tantos ex-

comunistas desapontados.

O europeísmo de Piñeiro era, como queda dito, máis im-

plícito ca militante naquel medio compostelán do decenio cen-

tral do pasado século. A actividade de espallamento do ideario 

federal europeo era desenvolvida moi eficazmente por Ramón 

Lugrís. Era Lugrís quen facilitaba documentos e folletos sobre 

ese asunto. A prosa deses documentos era pouco elegante, tra-

ducida seguramente sen moito requinte e precursora do buro-

cratismo da escrita europea que hoxe sofrimos. Méndez Ferrín 

falou xa do fastío que lle producían aquelas lecturas, e non é 

difícil simpatizar con isa declaración. 

En 1951 contituírase xa a primera criatura institucional do 

proxecto Schumann-Monnet, a Comunidade Europea do Carbón 

e do Azo, a CECA, pero esas siglas e ese feito non eran cousa coñe-

cida en Compostela antes de que chegase Lugrís, un par de anos 

despois. A partires daí, todos sabíamos diso e da ¨relance euro-

péenne¨ pola que conviña esforzarse.  Lugrís difundiu o europeís-

mo nos medios galeguistas nesa etapa de polémicas e propagan-

da que chega até o Tratado de Roma e a criación da Comunidade 

Económica e a Atómica en 1957.  A idea incorporouse, que eu 

saiba, sen grande dificultade nin crítica naquel terreo ben ester-

cado. Poucos fumos os escépticos e moitos foron os indiferentes.

A idea dunha Europa das rexións formaba parte dese euro-

peísmo, e teño a impresión de que encaixaba especialmente 

ben nos proxectos piñeiriáns, quen lle temía tanto ao separatis-

mo como ao socialismo.

Se lle chamamos ¨piñeiristas¨ ao conxunto de rapaces uni-

versitarios de inclinación galeguista, pódese dicir que o piñeiris-

mo era europeísta. Talvez para distinguir ese europeísmo do que 

era común no galeguismo anterior, cabería engadir que a maior 

parte deles vían con bos ollos unha futura unión federal euro-

pea. Isto último debíaselle, repito, a Ramón Lugrís.

Se me remito ás miñas lembranzas da época, teño que 

constatar que algúns, non sei cantos, non víamos nese europeís-

mo nada que fose pensamento de Piñeiro. Era maiormente algo 

que trouxera Lugrís de Barcelona, cando regresou desa cidade a 

Compostela. Ábrese unha incógnita que non é doado despexar, 

encol a cánto influiu Piñeiro en Lugrís ou Lugrís en Piñeiro nesta 

cuestión e tal vez noutras. Falo de impresións, insisto, e no caso 

do europeísmo inclínome a darlle maior importancia a Lugrís e 

as súas fontes barcelonesas. 

Hai que sinalar que, mentras que Piñeiro escribiu nos de-

cenios en termos moi positivos sobre a sociedade e a política 

dos Estados Unidos nas súas cartas a Marcia Andersen, publica-

das na revista Grial, e  noutras ocasións, e non escondeu o seu 

pendor ¨atlantista¨ ,  Ramón Lugrís, residente algún tempo en 

Nova York e coñecedor de moitos aspectos dos Estados Unidos, 

amósase máis crítico dese atlantismo, e, nese senso,  é máis afín 

á evolución da Comunidade Europea a partires dos derradeiros 

anos do pasado século. 

Resumindo, o europeísmo como sentimento nostálxico 

dunha cultura máis desexábel estaba xa no galeguismo histórico 

e foi aproveitado no galeguismo reformado para alicerce da es-

tratexia antisoviética da Guerra Fría.  Non convén esquecer esas 

orixes e facer un trasplante ideolóxico ás condicións do mundo 

de hoxe.



Pasaran poucos anos desde o fin da Guerra Civil e da im-

plantación da Ditadura cando, acabada a Segunda Guerra Mun-

dial coa derrota dos réximes totalitarios nazi e fascista de Ale-

maña e Italia, a Guerra Fría separou aos vencedores. Europa foi 

dividida en dous blocos antagónicos. Entrementres tomaba corpo 

a idea que entre 1950 e 1957 conduciría á criazón das Comunida-

des Europeas. 

En 1945, as conferencias dos aliados en Postdam e San 

Francisco, destinadas a estabelecer a nova orde europea e mun-

dial mudando fronteiras e repartindo dominios,  non determi-

naron nin apoiaron a caída do réxime de Franco, aínda que lle 

negaron a entrada na  ONU. A actitude dos aliados occidentais 

encabezados por EEUU e o Reino Unido mancou a esperanza da 

rápida recuperación das institucións democráticas, provocando 

unha diverxencia entre os republicanos que mantiveron a pers-

pectiva da recuperación das institucións da República e os que 

consideraron que o fracaso da Ditadura en vida ou despois da 

morte do xeneral Franco non suporía a volta da Segunda Repú-

blica, senón a implantación doutro sistema estatal, posibelmente 

Unha decisión insólita
Camilo Nogueira

unha monarquía parlamentar. Formando parte dos primeiros fa-

cíase tamén presente a reivindicación dunha República Federal e 

o recoñecemento do carácter nacional de  Cataluña, Euskadi e Ga-

liza. O apoio estadounidense ao réxime ditatorial consolidaríase 

nos anos cincuenta. En 1953, EEUU e a España de Franco asinaron 

un acordo defensivo, estabelecendo bases militares norteameri-

canas na Península. Con ese apoio, o Estado español entrou na 

ONU en 1955. Franco foi visitado por Eisenhower en 1959.  

Reorganizado o Partido Galeguista na clandestinidade 

entre 1943 e 1944, co protagonismo especial de Ramón Piñeiro, 

Francisco Fernández del Riego, Manuel Gómez Román, Xaime 

Isla Couto e Fermín Penzol, e estabelecido o Consello de Galiza 

en América cos deputados exiliados Afonso R. Castelao, Ramón 

Suárez Picallo, Antonio Alonso Ríos e Elpidio Villaverde, os na-

cionalistas galegos procuraran unha unidade de propósitos tanto 

cos nacionalistas vascos e cataláns en Galeuzka, como cando eles 

coa Alianza Nacional de Forzas Democráticas (ANFD), que reunía 

a unha parte dos socialistas, os republicanos e os cenetistas. Por 

outro lado, tomando a decisión de organizar a Unión Nacional, os 

comunistas pretenderían tamén o achegamento á ANFD. Despois 

da Conferencia de San Francisco e aínda na perspectiva da caída 

da Ditadura, as Cortes republicanas se reuniron en México para 

nomear un Presidente da República e un novo Presidente do Go-

verno. A formación do Governo con sede en París presidido polo 

republicano José Giral y Pereira, do que formaba parte Castelao, 

non serviría para fortalecer a unidade de todos os republicanos, 

sendo substituído en 1947 por un Governo presidido polo so-

cialista Rodolfo Llopis, sen presenza galeguista. Daniel viviría en 

París isolado e coa amargura das graves discrepancias políticas e 

persoais que mantiña cos membros do Comité Executivo do PG. 

En 1946, acabado de chegar de Paris para tratar da entrada ga-

leguista no Governo no exilio, Ramón Piñeiro fora detido en Ma-

drid, xunto cos irmáns Camilo e Cesáreo Saco e outros membros 

da oposición. Sairía da prisión en 1949. Entrouse con todo nun 

período de debilitamento da acción do Partido Galeguista e de 

agudización das diferenzas internas, cos galeguistas do interior 

predispostos a alianzas entre os republicanos e os monárquicos 

antifranquistas e os do exilio, con Castelao, defensores da pers-

pectiva da República Federal. Coa morte de Afonso R. Castelao en 

1950, a división fíxose irreversíbel.

As posicións enfrentadas dos nacionalistas galegos non 

responderían só ao qué facer perante as duras circunstancias que 

se vivían, podendo as discrepancias aparecidas ser correxidas 

en función do sentido que tomaren os acontecimentos. Porén, 

nunha decisión tan transcendente como insólita, xustificando a 

súa determinación polo carácter supraestatal dos problemas po-

liticos e económicos a enfrentar e resolver na Europa resultante 

da Segunda Guerra Mundial, os galeguistas do interior darían por 

feito o declinio dos Estados-nación e a destrución dos nacionalis-

mos europeus, negarían as perspectivas emancipatorias de Gali-

za como nación e decidirían abandonar o traballo estritamente 

político, empreendendo unha acción cultural destinada a manter 

e desenvolver o que denominaban como ideal galeguista. Afas-

táronse así da obra estruturadora do nacionalismo que viña do 

século XIX no momento da emerxencia das nacións europeas e 

particularmente do nacimento das Irmandades da Fala e da cria-

zón do PG e proseguida durante a Guerra Civil e, co mérito espe-

cial deles mesmos, nas duras circunstancias dos anos cuarenta.

Castelao integrara o horizonte da República Federal 

nunha mirada universal que incluía a unidade europea. Voltan-

do de Marsella a Buenos Aires en 1947 despois da súa experien-

cia de participación no Governo da República, condensara o seu 

pensamento sobre futuro político-institucional da nación galega 

en catro principios, certamente utópicos, mais significativos: Au-

tonomía integral de Galiza para federarse cos demais povos de 

Hespaña; República Federal Hespañola para confederarse con 

Portugal; Confederación Ibérica para ingresar na Unión Europea 

e Estados Unidos de Europa para constituír a Unión Mundial . 

En 1948 saudara o Congreso pola unidade de Europa celebrado 

en Holanda, estando entre os centos de dirixentes asistentes o 

lehendakari vasco José Antonio Aguirre. Continuaba a tradición 

europeísta do nacionalismo galego e en particular a acción do 

Partido Galeguista representado por Plácido Castro no Congreso 

das Nacionalidades Europeas de 1933 conseguindo o recoñece-

mento do carácter nacional de Galiza. Castelao defendía a uni-

dade sen facer deixación da condición nacional galega ao tempo 

que rexeitaba o afán dominador dos EEUU e da URSS que, non 

desexando “unha Europa federada porque sería impermeable 

aos seus maquiavelismos”, fruncían “o entrecello perante a posi-

bilidade de constituírense os Estados Unidos de Europa” .  

Porén, os seus compañeiros do interior identificaron a 

unidade europea que se albiscaba coa caída en desuso do princi-

pio das nacionalidades que acompañara a criazón da maior parte 

dos Estados do continente durante o século XIX e a primeira me-

tade do XX. Tomaron os movementos pola unidade supraestatal 

como xustificación da renuncia á idea de Galiza como nación, 

argumentando que ese conceito estaba ligado á reclamación da 

autodeterminación en forma de Estado soberano e con el da in-

dependencia. Deixaron de ver o galeguismo como protagonista 

da vontade nacional do país e decidiron a supresión do Partido 

Galeguista coa pretensión da galeguización dos partidos políti-

cos españois actuantes en Galiza. Atribuían a defensa do nacio-

nalismo estatalista á Unión Soviética co obxectivo de impedir a 

unidade que viña nunha acción instrumentada por medio dos 

partidos comunistas da Europa occidental.  Ramón Piñeiro pen-

saba xa en 1956 que entanto que “os países da Europa oriental 

aparecen rixidamente encadrados na homoxénea e férrea liña 

política do mundo comunista cuxa capital é Moscova, os países 

da Europa occidental aparecen debaténdose por superar os ve-

llos moldes políticos do Estado nacional soberano en procura de 

novas formas que lle aseguren ó Occidente como conxunto unha 

cohesión firme. A subsistencia mesma de Occidente coas súas 

formas de vida características depende de que chegue ou non a 

se articular unha nova estrutura  política nacional”. “Os moldes 

políticos sobre que descansa a súa tradición non serven para os 

problemas actuais. De aí o seu grande dilema: ou entregarse á 

asimilación política de Rusia ou transformar totalmente a súa 

estrutura política propria” . 

Cando nacía a Comunidade Europea, os galeguistas do 

interior ignoraron que as propostas determinantes para a cria-

zón da entidade como unha unión supraestatal cada vez máis 

estreita, baseada no diálogo e na paz, respondían á vontade de 

superación dos enfrontamentos seculares entre Estados que 

culminaran na Grande Guerra dos Trinta Anos (1914-1945) con 

decenas de millóns de mortos e o continente convertido nun 

mar de ruínas. Non achegaron na súa reflexión o facto de que a 

unidade europea foi demandada no final do século XIX  e duran-

te e despois da Primeira Guerra Mundial e labrada durante a Se-

gunda, anos antes da Guerra Fría, co protagonismo especial de 

persoas que terían unha importancia decisiva na estruturación 

das institucións comunitarias. Lembremos ao francés Jean Mon-

net traballando desde Alxer, onde formaba parte da Franza libre 

encabezada por De Gaulle, sendo despois un formulador prin-

cipal das CCEE, deitando nelas unha fonda pegada, ou a Altiero 

Spinelli próximo ao Partido Comunista de Italia, que en plena 

Guerra Mundial, estando preso nos cárceres fascistas, no Mani-

festo de Ventotene concibía a organización dos “Estados Unidos 

de Europa como a premisa indispensábel para a eliminación do 

militarismo imperialista”. Spinelli anunciaba así os esforzos que 

faría máis adiante como deputado no Parlamento Europeo na 

lexislatura 1979-1984, protagonizando unha proposta de Trata-

do da Unión Europea que aprobado pola Cámara decaería ao 

non ser aceitado polo Consello.  

Os galeguistas non podían adiviñar naquel momento 

todo o que sucedería. Mais si interpretar o que estaba a pasar 

sen convertérense en reféns intelectuais dos enfrontamentos da 

Guerra Fría. Estabelecendo unha entidade innovadora, diferente 

das institucións federais ou confederais por moito que recollese 

experiencias destas formas institucionais, era xa evidente que 

coa CE, a soberanía tradicional dos Estados se transformaba en 

parte nunha soberanía partillada, sen dar lugar á desaparición 

dos Estados-nación e moito menos á negación das nacións. Na 

UE, os Estados conservan mesmo os dereitos a arredarse da 

entidade común e de integrarse de novo se cumpriren as con-

dicións democráticas precisas. Como confirman os Tratados, os 

Estados da Unión Europea teñen un dereito de autodetermina-

ción. Estando fóra terían a posibilidade de manter relacións es-

peciais coa UE, como fan a Confederación Helvética ou Noruega. 

A UE non só non provocou a obsolescencia dos Esta-

dos nación, senón que unindo os existentes acolleu os que os 

que conseguiron a liberdade e ás nacións que se tornaron in-

dependentes. Dando a luz unha revolución histórica, integrou 

primeiro a Bélxica, Holanda, Luxemburgo e Franza con Alemaña 

e Italia que foron inimigas na Guerra; depois a Dinamarca e ao 

Reino Unido e Irlanda que fora colonia británica e afirmara a in-

dependencia apenas na decada dos cuarenta; logo a Grecia e 

a Portugal e o Estado español saidos de ditaduras; máis tarde 

a Suecia, orgullosa como todos os paises escandinavos do seu 

Estado de benestar, á Austria que se comprometera co nazis-

mo e á Finlandia que até 1917 dependera do imperio zarista; 

para finalmente, após a República Democrática Alemá, achegar 

a dez Estados situados antes de 1989 dentro do bloco domina-

do pola URSS, ademais de Malta e Chipre, suxeitos dos mesmos 

direitos que os grandes Estados. Contra a teoría da obsolescen-

cia do nacionalismo, coa desintegración da URSS recuperaron 

a plena liberdade estatal Polonia, Hungría, Bulgaria e Romenia, 

conseguiron de novo a independencia Estonia, Letonia, Lituania 

e Checoeslovaquia e Eslovenia, Ucraina, Xeorxia, Armenia, Ser-

bia, Croacia, Macedonia, Bosnia-Herzegovina, Montenegro ou 

Moldavia deviron en Estados independentes. Está por resolver 

o problema do recoñecimento das nacións sen Estado: Galiza 

como Escocia, Gales, Flandres, Cataluña, Euskadi, quer median-

te a previa declaración da plurinacionalidade ou a constituición 

como Estados federais do Reino Unido, Bélxica e Estado español, 

quer através da configuración dun Estado proprio, tendo en con-

ta que en sí mesmos os Tratados non impeden o alargamento da 

Unión Europea a Estados nacionais que se constituiren no seu 

seo. Non se pode  esquecer, por outra parte, que a entrada da 

República Checa e Eslovaquia como Estados independentes e a 

unión de Alemaña do Leste coa Alemaña occidental se materiali-

zaron de acordo co principio das nacionalidades ou praticando o 

direito de autodeterminación que se deran por mortos. En todo 

o caso, a existencia da Unión Europea non supuxo en absoluto, 

non debería ser preciso lembralo, a desaparicion dos partidos 

políticos nacionais.

Se as tendencias supraestatais europeas serviron, asemade, 

para xustificar a disolución do Partido Galeguista, a materializa-

ción definitiva dese propósito tardou un tempo. En 1956, Ramón 

Piñeiro afirmaba aínda que se naquel momento o galeguismo 

non actuaba politicamente dentro de Galiza era pola imposibi-

lidade de tal tipo de actuación e cría que cando cambiaren “as 

condicións actuais da situación política española, que por dura-

deira que sexa é fatalmente transitoria, en Galicia xurdirá unha vi-

gorosa, xuvenil, san e decidida forza política galeguista disposta a 

reclamar os dereitos de Galicia, disposta a conseguir para Galicia 

a dignidade de pobo con personalidade propia e coa responsabi-

lidade de a desenvolver historicamente”. Aseveraba tamén que 

“esa futura forza galeguista, que hoxe soamente está presente 

no interior de cada conciencia individual en forma de sentimen-

to, terá que actuar en representación de Galicia cando a etapa 

actual, derivada da Guerra Civil, desemboque noutra nova etapa 

en que a división dos españois en vencedores e vencidos quede 

superada pola convivencia e igualdade de todos diante da lei”. 

Non foi finalmente así. Os galeguistas acabaron propug-

nando un sistema bipartidista, segundo o modelo que se pre-

tendía daquela na Europa occidental, con un partido socialista 

e outro demócrata-cristián, integrados en partidos políticos es-

tatais. Crendo posíbel que os partidos españois recoñecesen o 

ideal galeguista e partillasen  o propósito dun Estado Federal, 

desprezaron a evidencia de que un galeguismo fundamentado 

na visión histórica, a lingua, o desenvolvemento e os intereses 

económicos e o carácter social do país, mesmo sen argumen-

tar co dereito e a vontade de Galiza como nación, entraría en 

contradición co propósito do Estado español e de España como 

nación única. Non tiña sentido esperar que o Estado español se 

contemplase a si mesmo desde unha perspectiva diferente da 

tradicional e codificada definitivamente nos séculos XIX e XX que 

se fundamenta na consideración de España como unha nación 

predeterminada desde a Hispania romana, o reino godo, unha 

Reconquista de oito séculos, o Reino de Castela e os Reis Católi-

cos como unificadores últimos (malia a evidencia do carácter di-

verso dos estados europeos e americanos que dependeron dos 

Habsburgo e dos Borbón), co castelán como lingua común e su-

perior. Un Estado Federal que integrase o  carácter da sociedade 

galega tería que recoller unha lectura do devir histórico de Galiza 

que sería contraditoria con todos e cada un dos elementos que 

definen aínda a ideoloxía historiográfica española e ao povo. 

Galiza tería que dispor, por outra parte e basicamente, de com-

petencias políticas, económicas, sociais e culturais plenas, par-

ticipando nas correspondentes ao ámbito internacional. Non se 

pode pensar que o abandono da defensa de Galiza como nación 

favorecería o autogoverno. Argumentando contra a posición dos 

que consideraren que para conseguir a liberdade das linguas e 

das culturas non era necesario tronzar os Estados unitarios e 

centralistas porque “para servir aos valores espirituais” chegaba 

coa independencia que precisar, o mesmo Castelao pensaba que 

para preservar “a alma das nacións” se necesitaba unha autono-

mía integral en todos os níveis da vida pública. Unha realidade 

que se fai cada vez máis evidente no mundo urbano e industrial, 

do ensino xeneralizado e da comunicación universal. 

En todo o caso, cando nos anos oitenta se instrumen-

taba o Estatuto de Autonomía, entraba o Estado español nas 

Comunidades Europeas e caía o Muro de Berlín, constituía un 

sensentido afirmar que o avanzo da unidade europea, aínda in-

cluíndo Estados de carácter xacobino, determinaba o declinio 

dos Estados-nación ou - aínda sabendo das dificultades coas que 

se enfrontaban- que puña en causa as aspiracións das nacións 

sen Estado. Ficara ademais claro que os partidos políticos e as 

forzas económicas, culturais e mediáticas estatais non só nega-

ban a Galiza como nación senón tamén o ideal como povo for-

mulado un cuarto de século antes polos galeguistas do interior.    

A experiencia das décadas pasadas demostrou que a 

materialización dun compromiso sobre a diversidade nacional, 

política e cultural do Estado español necesita dunha consciencia 

positiva sobre a capacidade de autogoverno das nacións inter-

nas, nun proceso que inclúa o fortalecemento de forzas políticas 

propias, sabendo da interdependencia necesaria na Península, 

na Unión Europea e nas institucións internacionais. A mesma 

conquista do Estado das Autonomías na transición desde unha 

Ditadura tivo por causa a necesidade que tiñan as forzas demo-

cráticas da oposición e os elementos reformistas do réxime do 

concurso das formacións políticas nacionalistas periféricas. Non 

resulta aventurado pensar que nunha circunstancia diferente, 

como a hipotética transición pacífica desde un réxime monár-

quico a outro republicano, sería máis improbábel o recoñe-

cemento de Galiza, Cataluña e Euskadi, xa non como nacións, 

senón mesmo como nacionalidades. A afirmación de Galiza 

como nación non é en si mesma incompatíbel coa persecución 

de obxectivos federais nin impide unha practica de progresivo 

autogoverno dentro dun sistema autonómico se as circunstan-

cias non permitisen outra vía política. Máis aínda, os obxecti-

vos federais ou confederais non serían críbeis de Galiza non se 

afirmar como nación. O Partido Galeguista reclamou nos anos 

trinta un Estatuto de Galiza dentro dunha República Federal e 

non o conseguiu, sen que isto o levase a afastarse da batalla polo 

Estatuto de Autonomía e non hai razóns para pensar que a re-

clamación da República Federal por Afonso R. Castelao, cos seus 

compañeiros, impedise por principio a defensa dun Estatuto de 

nacionalidade coa caída do franquismo se tiver a ocasión vital 

que lle foi negada. 

Nos anos sesenta, nunha conxuntura definida pola 

recuperación no Estado español dos movimentos políticos, 

obreiros e estudantís de oposición á Ditadura e no exterior pola 

descolonización e a criazón das Comunidades Europeas, o mo-

vimento nacional emerxeu con outras formas ideolóxicas e or-

ganizativas. A disolución do Partido Galeguista rompera a conti-

nuidade da experiencia política, programática e organizativa tan 

traballosamente levada a cabo polo movimento nacional. Estra-

gárase a posibilidade de facelo presente na transición desde a 

Ditadura e no tempo democrático, quer como unha formación 

que ocupase o espazo político dun nacionalismo socialmente 

de centro, quer como un partido na que puderen integrarse 

as forzas emerxentes do nacionalismo de esquerdas. As novas 

formacións incorporaron a vontade política nacional do Partido 

Galeguista, formándose nas aspiracións e contradicións da Ga-

liza que comezaba a tornar en urbana e industrial, sen virar as 

costas á tradición labrega e mariñeira coa que identificara de 

modo especial o galeguismo, conxugando as ideas e obxectivos 

da esquerda política e social coa a identidade histórica, cultu-

ral e linguística galega. A fundación do Partido Socialista Galego 

correspondeu nos seus inicios ao esquema querido polos gale-

guistas, para máis adiante, ante os desafios da realidade polí-

tica, asumir posicións nacionalistas. A decisión de criar tamén 

un partido democrata cristián non chegou a materializarse. A 

criazón da Unión do Povo Galego, pretendeu responder á von-

tade dos exiliados, mais tamén á orientación antiimperialista e 

favorábel ás posicións da Unión Soviética que era propria de de-

terminada esquerda no momento da descolonización mundial 

dos anos sesenta. O grupo Galicia Socialista, que máis adiante 

daría lugar ás formacións políticas da liña de Esquerda Galega, 

formando parte do nacionalismo sustentaba unha  orientación 

política superadora da división das dúas tradicións da esquerda 

europea, a socialista e a comunista, considerando que perten-

cían a unha dialéctica e a un tempo idos. A conxunción dos es-

forzos de Galicia Socialista cos posteriores da UPG deu lugar a 

criazón do primeiro sindicato nacionalista galego formalmente 

organizado, encertando unha experiencia innovadora ao unir 

por primeira vez teórica e organizativamente as reivindicacións 

nacionais galegas e as demandas emancipadoras dos traballa-

dores, chegando a configurar unha realidade que, dándose ta-

mén en Euskadi, non se materializou en Cataluña. Non chegou 

a callar un intento de reconstrución dun Partido Galeguista, fora 

da órbita do grupo do interior dos anos cuarenta e cincuenta. 

Nos anos sesenta, no renacimento do nacionalismo galego da 

posguerra tiveron unha importancia fundamental as asociación 

culturais: O Facho na Coruña, a Asociación Cultural de Vigo, O 

Galo en Santiago, a Asociación Auriense en Ourense (...), que 

levaron adiante un traballo cultural e actividades claramente 

situadas na oposición á Ditadura, reunindo nelas non apenas a 

nacionalistas senón tamén á oposición política de esquerdas e 

sindicalista. As formacións do nacionalismo de esquerdas parti-

ciparon activamente e con un protagonismo saliente nas bata-

llas sociais do momento. Fortalecéuse o extraordinario traballo 

cultural e editorial do galeguismo do interior a través da Edito-

rial Galaxia, sendo acompañado por iniciativas de outras muitas 

procedencias, tanto editoriais e literarias como asociativas, que 

non puñan en causa as perpectivas de emancipación abertas 

polo movimento nacional galego desde había un século. 

Virían logo os acontecimentos da Transición, a Consti-

tuición de 1978, o Estatuto de Autonomía e a entrada na Unión 

Europea. A estrutura socio-económica da sociedade galega mu-

dou radicalmente. Galiza ficou máis preparada que nunca para 

asumir un proxecto nacional. Medraron a  consciencia nacional 

e a autoestima histórica e cultural e crióuse unha visión positiva 

das extraordinarias capacidades e condicións materiais do país. 

Creceu o rechazo a un poder estatal centralizado e uniformiza-

dor, entanto que malia a realidade autonómica presente per-

manece unha ideoloxía e un poder baseados na idea de España 

como nación exclusiva. Abríuse camiño a idea de Galiza como 

nación no mundo, para alén dos límites do territorio español. 

Os partidos estatais en Galiza tiveron que adaptarse á realidade 

autonómica, mais non responderon ás expectativas federalis-

tas. Os avanzos que puderon ter no recoñecimento da realidade 

nacional e dos problemas e aspiracións de Galiza, ademais de 

corresponderen á influencia da responsabilidade asumida des-

de o poder autonómico, foron fillos do contraste dos seus pro-

gramas cos defendidos polo nacionalismo galego na sociedade 

e nas instituicións. 

Dentro do movimento nacional galego permanecen 

irresoltas contradicións que apareceron nos anos sesenta e que 

se manifestaron na Transición e nas décadas pasadas, dificul-

tando a compreensión do que facer ante as novas realidades. 

Non resulta aventurado pensar que todo sería máis doado de 

Galiza contar tamén con un Partido Galeguista, achegando a súa 

forza histórica á das forzas nacionalistas que emerxían.

Ó longo de todo este ano 2009 no que a Real Academia Ga-

lega, con todo acerto, acordou dedicar o Día das Letras Galegas á 

figura e a obra de Ramón Piñeiro, levo conversado arreo co Prof. 

Marcelino Agís (o máis piñeirista dos mozos galegos) sobre as dis-

tintas dimensións do pensamento de Piñeiro. Eu adoito salientar 

a súa dimensión política porque coido que non se entenderían as 

realizacións de Ramón e mesmo moitos dos seus escritos sen po-

ñelos en relación co soño dunha Galicia democrática e galeguista.

Marcelino Agís, profesor de Filosofía na Universidade com-

postelán, adoita poñer o acento na orixinalidade das achegas 

de Piñeiro ó pensamento galego. Nun fermoso libro aparecido 

no ano 2001 titulado Crónica viva do pensamento galego1, Agís 

dedicoulle varios capítulos a Ramón Piñeiro e os intelectuais de 

Galaxia, integrando a súas achegas no amplo marco da cultura e 

da filosofía europeas.

Tivemos mesmo a oportunidade de compartir os nosos res-

pectivos puntos de vista nun faladoiro da canle televisiva Correo 

1 AGÍS VILLAVERDE, M.: Crónica viva do pensamento galego, Instituto Galego de 
Estudos Comunitarios (IGESCO)/ Ed. Galaxia, Vigo 2001.

O significado europeo do pensamento 
de Ramón Piñeiro
Xerardo Fernández Albor 
Marcelino Agís Villaverde

TV, no que tamén participou Andrés Torres Queiruga, outro gran 

coñecedor de Piñeiro. Os tres, dun xeito ou doutro, coincidimos 

na necesidade de enmarcar as contribucións de Piñeiro no seu 

contexto xeracional e no outro contexto máis amplo da cultura 

europea. Pero ata o de agora nin Agís nin eu tiñamos explicita-

do por escrito, a importancia do espírito europeísta de Piñeiro. 

Por esta razón, tan axiña como lle propuxen que puxeramos por 

escrito os nosos respectivos puntos de vista sobre o tema a idea 

cativouno o mesmo que a min.

Ramón Piñeiro, ademais dun pensador galego ou dun polí-

tico foi para nós, sobre todo, un amigo. Eu coñecino a comezos 

dos anos cincuenta, cando Ramón chega a Santiago. Marcelino 

Agís comeza frecuentar a súa casa tres décadas despois, por in-

dicación do noso común amigo Xaime Isla Couto, cando chega á 

Universidade compostelán para cursar os seus estudos de Filo-

sofía. Poñer de manifesto este feito é imprescindible para que o 

lector comprenda, aínda dentro das diferenzas, a adhesión inte-

lectual e afectiva a un home que contribuíu de xeito decisivo á 

construción da Galicia actual.

XFA

1. A HERDANZA EUROPEÍSTA DA XERACIÓN NÓS

No seu Ensaio histórico sobre a cultura galega, unha ver-

dadeira filosofía da historia escrita en clave galega, Otero Pe-

drayo vai debullando os principais fitos históricos que fixeron da 

nosa terra unha parte indisociable de Europa. Deste xeito, Gali-

cia alén de ser un territorio, un espazo xeográfico situado nun 

dos “fisterres” de Occidente, é unha terra cunha personalidade 

de seu que se vai sedimentando co lento devalar dos séculos. 

Como realidade histórica, Galicia non pode disociarse dos gran-

des acontecementos que marcaron iso que de forma xenérica 

coñecemos como “cultura occidental”, dende a romanización, 

pasando pola incorporación a un mesmo universo cultural, po-

lítico e relixioso grazas ó cristianismo, a peculiar vertebración 

que introduciu o Camiño de Santiago no continente europeo, o 

esplendor da arte barroca ou do ideal-romanticismo filosófico, 

etc. Mais, como moi ben advirte don Ramón, “a vida histórica 

do Occidente comprenderase na súa totalidade estudando tó-

dalas variacións particulares que ostenta. Só así terá vida, como 

concepto diferenciado, dinámico, insospeitado, nunca limitado, 

como calquera cousa que é máis posibilidade ca conclusión”2. 

Galicia, malia estar situada xeograficamente na periferia 

do continente europeo, contribuíu –e non pouco- a consolidar 

a idea dunha identidade europea grazas ó Camiño de Santiago. 

A través desta ruta que os peregrinos percorrían para visitar 

en Compostela a tumba do Apóstolo Santiago viaxaron tamén 

ideas, modas culturais, estilos arquitectónicos, intercambios 

comerciais, entre outros moitos elementos. Un feito que deu 

lugar á célebre frase atribuída a Goethe de que “Europa nace 

peregrinando a Santiago”, resaltando a importancia do concepto 

de cristiandade na conformación dun espírito común para Euro-

pa. E, á inversa, os santuarios de Santiago, dinos Otero Pedrayo, 

“deseña a figura da xenuína Europa occidental”3.

Sen embargo, cómpre lembrar que a Historia que tanto 

contribuíu a facer de Galicia unha cultura occidental condenou 

2 OTERO PEDRAYO, R.: Ensaio histórico sobre a cultura galega, Ed. Galaxia, Vigo, 
1982, p. 14.

3 Op. Cit., p. 169.

tamén ó silencio a unha parte da nosa creatividade como pobo 

ó marxinar durante séculos a lingua galega, noutro tempo lingua 

de poetas e reis sabios. Soamente a fidelidade das clases popu-

lares e das xentes máis humildes á lingua galega permitiu a súa 

supervivencia ata que foi recuperada no século XIX como lingua 

de cultura polos protagonistas do chamado “Rexurdimento”. 

Unha recuperación que foi inicialmente literaria pero que ben 

axiña descubriu nos valores culturais europeos a vía máis segura 

para gañar a batalla da súa dignificación. Así nolo di novamente 

Otero Pedrayo:

“¿Cales son as causas diste rexurdimento? Galiza volveu 

sentir a presencia da súa personalidade, sustantiva e 

inmorrente. A lingua, privada do amor e das ideas dos 

artistas e dos pensadores, desaparecera do escenario 

aperencial da historia. Galiza, terra provincial asoballa-

da, pagaba en homes e diñeiro, en froitos i en sangue, e 

soio cobraba burlas e desprecios porque os mellores dos 

seus fillos fixéranlle traición. Éranlle noxentos os doces 

ceos bretemosos, fuxiran para as terras do sol e do ceo 

azul. Esquecéranse de ser Europa e gostaron da Iberia 

mudexar, espallada e imperialista”4.

A tarefa de volver formar parte de Europa e dos seus valo-

res comeza no Rexurdimento con personalidades sobranceiras 

como a de Manuel Murguía, esposo de Rosalía de Castro, a poe-

ta que encarnaría simbolicamente este rexurdimento cultural. 

Pero non sería ata a chegada dos homes da Xeración Nós can-

4 OTERO PEDRAYO, R.: Ensaios, en Obras Selectas, vol. II, Ed. Galaxia, Vigo 1983, 
p. 200 (a negriña é nosa).

do esta confluencia coa cultura europea se produciría dun xeito 

patente. Máis que perpetuarse como unha cultura literaria, a 

cultura galega elevouse a través do ensaio a un horizonte com-

partido co resto dos autores europeos, sen perder por iso a súa 

raíz galega. O propio nome que adoptan como grupo xeracional 

Nós, pon de manifesto esta vontade de chegar ó universal sen 

renunciar á propia circunstancia. Sería longo de explicar todos 

os referentes literarios, filosóficos, políticos e históricos cos que 

dialogan os autores da Xeración Nós. Mais lendo a Vicente Risco, 

Otero Pedrayo, Castelao, Cuevillas, etc. decatámonos de que es-

tablecen un diálogo fecundo cos representantes máis avanzados 

da cultura europea daquel tempo: dende o vitalismo de Berg-

son, ás posicións personalistas de Max Scheler, pasando pola vi-

sita ós herdeiros do idealismo hegeliano, a crítica de Spengler á 

civilización occidental, ou o actualismo de Gentile.

A este diálogo cos contemporáneos hai que engadir a in-

fluencia recibida do idealismo romántico. Unha influencia que 

para algúns estudosos mesmo chega ter maior relevancia na 

conformación teórica do pensamento da Xeración Nós que o 

diálogo cos coetáneos. Así, por exemplo, nun recente libro so-

bre a filosofía de Nós, o profesor Anxo González chega a afirmar 

que “os elementos conceptuais e estimativos que cómpre con-

siderar fundamentais na obra das grandes figuras da Xeración 

Nós inspíranse basicamente nas filosofías ideal-románticas, por 

máis que sexan logo moduladas en función das peculiaridades 

de cada autor e da posición que cadaquén mantén en relación 

coas correntes do pensamento que lles son contemporáneas, e 

coas que, …, eles dialogan”5.

Este diálogo intelectual coas figuras máis sobranceiras do 

pensamento europeo forxará un espírito universalista que que-

da reflectido ás claras na carta fundacional do Partido Galeguista 

ó definir a Galicia como “célula de universalidade”. Unha afirma-

ción, obviamente, na que lonxe de renunciar a propia circuns-

tancia cultural, declárase a necesidade de abrirse ó mundo da 

cultura ó que pertence pola historia a cultura galega: Europa. Así 

o comprobamos lendo o Sempre en Galiza, onde Castelao des-

praza ó terreo político os alicerces teóricos deste pensamento 

europeísta:

“Xa vai sendo hora –escribe Castelao- de tomar moi en 

serio a ideia dos Estados Unidos de Europa, cuia ideia 

soio poderá realizarse con bos froitos despois de abolir o 

sistema centralista”6.

 Tamén Otero Pedrayo é quen de imaxinar en Arredor de 

sí unha Europa politicamente articulada poñendo na boca de 

Adrián Solovio, protagonista da novela que se define como un 

aldeán europeo, a seguinte declaración: 

“Adrián sentado na pequena fonda do porto diant’un 

vaso de branco espadeiro maxinaba o futuro mapa de 

Europa. As fronteiras non eran liñas de aduanas sinon vi-

dales zonas de transición entr’as armoñosas concenceas 

dos pobos. A vos das terras do Rhin non precisaba pa-

5 GONZÁLEZ FERNÁNDEZ, A.: O espírito e a lama das formas. A Filosofía de Nós: Ris-
co, Castelao, Otero Pedrayo, Baía Edicións, Santiago de Compostela, 2008, p. 11.

6 CASTELAO: Sempre en Galiza, Edición crítica, Universidade de Santiago de 
Compostela /Parlamento de Galicia, Santiago, 2000, p. 457.

sar por Prusia para ouvirse no mundo. O alpino do lago 

de Como non s’avencellaba c’o ardente calabrés baixo a 

mesma etiqueta do Estado. Millor que Estado cada terra 

era un ceibe conxunto de municipios e ninguén domina-

ba a ninguén”7.

E nesta Europa Unida ¿que espazo quedaba reservado para 

a cultura galega ou en xeral para as distintas culturas que inte-

graban este novo mapa europeo? O narrador é quen se apura a 

declarar que “En Sant-Iago, Adrián sempre se coidaba na Europa 

e máis galego que nunca”8. Para rematar afirmando a “liberación 

de Galiza en ben de Europa”. Con todo, o europeísmo da Xera-

ción Nós constrúese máis dende a cultura, dende o horizonte 

filosófico, literario e histórico, que dende a política. Un proce-

so que discorre paralelo ó da galeguización: soamente sabendo 

quen somos, tendo conciencia da propia identidade e cultura, 

poderemos contribuír á creación dese mosaico que chamamos 

Europa. Non é posible europeizar sen galeguizar, e viceversa. 

Unha idea expresada a perfección por Ramón Otero Pedrayo no 

seu ensaio Morte e resurreición do ano 1932:

“Galeguidade quer decir a completa e armoniosa exal-

tación dos valores galegos, do mundo enteiro que eles 

compoñen por orixen, natureza e arela, coincidente coa 

psique superior e irmán do mundo occidental. Pois toda 

a experiencia histórica galega demostra que a nosa alma 

europea e atlántica, se ten forza esencial para se conser-

7 OTERO PEDRAYO, R.: Arredor de sí, Imprenta Nós, A Cruña 1930 (edición facsi-
milar, editada por Galaxia, Vigo 2007), p. 151.

8 Op. Cit., p. 152.

var coa resistencia invencible do ser inmorrente, somen-

tes na atmósfera europea topa o medio propio para o seu 

desenvolvimento integral”9.

Os homes da xeración Nós europeizaron a cultura galega 

ó tempo que a galeguizaban, traducindo na Revista Nós auto-

res europeos como Joyce, Nietzsche ou Hölderlin, e publicando 

obras literarias e ensaios que situaban a creatividade galega no 

mapa da cultura europea.

A Guerra Civil e o franquismo posterior van interromper 

ese dobre proceso, que será retomado polos representantes da 

Xeración Galaxia, pero cunha orientación distinta porque as cir-

cunstancias históricas e políticas de España e tamén en Europa 

tiñan mudado de xeito considerable.

II. A XERACIÓN GALAXIA E EUROPA

Pois non só España, e Galicia dentro dela, tiñan sufrido un 

inxusto paréntese por mor da Guerra Civil e do posterior réxime 

de Franco, senón que Europa viviu o seu particular paréntese du-

rante a II Guerra Mundial e mesmo nos primeiros anos da posgue-

rra. Ver Europa ateigada de totalitarismos, invadida pola nazismo, 

causou unha fonda ferida na conciencia dos europeos. Mais como 

acertou a expresar Karl Jaspers, filósofo que leron con admiración 

os intelectuais de Galaxia, tamén do fracaso e dos horrores máis 

arrepiantes podemos aprender e buscar un medio para a realiza-

ción. Foi así como arredor dos anos cincuenta renace en Europa o 

espírito europeísta, coincidindo coa recuperación do galeguismo 

9 OTERO PEDRAYO, R.: Ensaios, p. 53.

por parte dunha nova xeración que tomaría o nome de Galaxia, a 

empresa editora que nacería para abrir unha fiestra de liberdade 

e creatividade no ermo cultural do franquismo. 

Esta coincidencia no tempo non debe levarmos a supoñer 

que existía ningún tipo de sinerxía entre a realidade galega e a eu-

ropea. Tanto os problemas como as solucións que se adoptaron 

eran moi distintas e distantes nun e noutro contexto. En Europa 

xorden iniciativas vantaxosas no ámbito económico e comercial 

que levan a un primeiro grupo de países a subscribir pactos de 

cooperación. Detrás destas iniciativas están homes de firmes 

conviccións europeístas mais que tiñan tamén un gran sentido 

da realidade, polo que empezaron a desenvolver as súas ideas 

concretándoas en proxectos realizables. 

O primeiro deles foi o Tratado de París de 1951, que estable-

ceu a Comunidade Europea do Carbón e do Aceiro, na que partici-

paron Francia, Bélxica, a República Federal Alemana, Italia Luxem-

burgo e os Países Baixos. Foi, de certo, o precedente máis directo 

da futura Comunidade Económica Europea. O seu promotor foi 

Jean Monnet, un economista francés ó que lle tocou dirixir, re-

matada a II Guerra Mundial, un plan de reconstrución económica 

de Francia (Plan Monnet), apoiándose na axuda norteamericana 

que se coñeceu como o Plan Marshall. Malia o rápido crecemento 

da economía francesa e das súas estruturas produtivas, Monnet 

decatouse das limitacións dos Estados nacionais tradicionais e da 

necesidade de integrar ós países europeos en proxectos de cola-

boración comunitarios. Estes ideais europeístas foron comparti-

dos por homes da talla de Konrad Adenauer, Robert Schuman ou 

Alcide De Gasperi, ós que podemos consideran con razón os pais 

da Europa unida.

Un segundo fito foi a sinatura, no ano 1957 do Tratado 

de Roma, carta fundacional da Comunidade Económica Euro-

pea que subscribiron Francia, Italia, Alemaña, Bélxica, Holanda 

e Luxemburgo. O tratado que instituía a CEE establecía no seu 

artigo 2º que “a Comunidade ten por obxecto, mediante o esta-

blecemento dun mercado común e o progresivo achegamento 

das políticas económicas dos Estados membros, promover un 

desenvolvemento harmónico das actividades económicas no 

conxunto da Comunidade, unha expansión continua e equili-

brada, unha estabilidade crecente, unha elevación acelerada do 

nivel de vida, e relacións máis estreitas entre os Estados que a 

constitúen”. Máis alá desta orientación nitidamente económica, 

no fondo concretada nunha unión aduaneira, o Tratado incluía 

no seu preámbulo un espírito europeísta que varias décadas 

despois recollería a futura Unión Europea: “establecer os fun-

damentos dunha unión sen fisuras máis estreita entre os países 

europeos”.

En Galicia as preocupacións eran moi outras porque se tra-

taba de sobrevivir, soñando camiños para un futuro democrático 

que aínda non se albiscaba. Pero iso non significa que moitos, 

intelectuais e non intelectuais, non seguisen con interese estes 

primeiros pasos, de fondo calado europeísta, que se estaban 

dando en Europa. Tamén a recuperación da cultura galega de-

pendía e moito da posibilidade de integrarnos novamente nas 

institucións e na cultura europea. O testemuño de Ramón Lugrís 

ten, neste sentido, un gran interese:

“Pasada a Guerra Civil española e a Segunda Guerra 

Mundial, ao se presentar o problema de cómo orientar 

unha acción de reconstrucción galeguista, resultou evi-

dente para unha parte das persoas preocupadas polo 

porvir dunha Galicia democrática e con personalidade 

propia, que o noso futuro pasaba pola promoción do 

europeísmo”10.

 En efecto, chegaba unha nova xeración preocupada por 

dar continuidade ó labor galeguista/europeísta da Xeración Nós, 

interrompido dende a Guerra Civil. Figuras como Xaime Isla 

Couto e Francisco Fernández del Riego en Vigo, Ramón Piñeiro, 

Domingo García-Sabell e o grupo da Rosaleda en Santiago, Ce-

lestino Fernández de la Vega en Lugo e moitas outras personali-

dades de procedencia moi diversa que confluían na necesidade 

de recuperar a conciencia galega e galeguista, dignificando a 

nosa cultura a través da súa integración en Europa. Non se trata 

dunha reconstrución a posteriori dos feitos, a cuestión europeís-

ta figuraba entre os debates da mocidade daqueles anos. Así o 

conta Ramón Lugrís lembrando aqueles anos:

“O feito é que, a partir de 1952, comezaran a se publi-

car artigos que, esquivando a censura, facían apoloxía do 

europeísmo. Publicábanse, principalmente, no xornal La 

Noche, de Santiago, mais tamén en boletíns de centros 

de ensino e mesmo en Servicio, a revista do sindicato 

oficial de estudantes, o SEU. Nesta revista mantivemos, 

por exemplo, unha polémica arredor das posibilidades 

do europeísmo… Saíran artigos sobre un dos pioneiros 

europeístas, o conde Coudenhove-Kalergi, promotor do 

paneuropeísmo; artigos sobre as primeiras realizacións 

10 LUGRIS, R.: “Europeísmo e galeguismo”, en Revista Grial, Vigo, nº 164, 2004, 
p. 54.

económicas e políticas cara a unha Europa Unida, como 

foi a Comunidade do Carbón e do Aceiro, e artigos sobre 

o rol da mocidade na construcción europea, entre outros 

temas”11.

O propio nome que os artífices da creación de Galaxia es-

colleran para esta editora, tiña un arrecendo universalista e ga-

leguista a un tempo que remitía a Europa. Non só pola alusión 

á Galaxia de Gutenberg senón tamén ó conxunto de estrelas e 

astros, representadas no anagrama da editorial, que conforman 

a Vía Láctea ou Camiño de Santiago. A cultura de Galicia buscaba 

atopar unha fenda de liberdade no medio do abafante ambiente 

do franquismo que nos comunicase con Europa e co mundo. Un 

espírito que encarnou o grupo da Rosaleda en Santiago que tiña 

como epicentro a casa de Domingo García-Sabell, meca pola que 

pasou unha amplísima nómina de intelectuais non só de Euro-

pa senón da cultura universal daqueles anos12. Un espírito que, 

sorteando a censura, triunfou a través desa fiestra aberta que se 

chamou Galaxia e todos os proxectos que formaron parte dela: 

a Revista Grial, A Fundación Penzol, Sept, e un longo etcétera. 

Un conxunto de realizacións que sendo culturais eran tamén po-

líticas pois a través delas se afirmaba a realidade galega. Unha 

orientación que hoxe ninguén dubida tivo en Piñeiro a un dos 

máximos inspiradores e realizadores.

11 LUGRIS, R.: “Europeísmo e galeguismo”, pp. 54-55.
12 Sobre este aspecto pode verse FERNÁNDEZ ALBOR, X.: “Os tempos da Ro-

saleda”, en AGíS VILLAVERDE, M. e VILLANUEVA, D. (comp.): Medicina e Hu-
manismo. Homenaxe a Domingo García-Sabell, Universidade de Santiago de 
Compostela/Ed. Galaxia, Santiago 2003, pp. 35 e ss.

III. R. PIÑEIRO: O SIGNIFICADO EUROPEO DA CULTURA 

GALEGA

No seu libro de memorias titulado Camiño andado, Fran-

cisco Fernández del Riego cóntanos que o proxecto orixinal de 

Galaxia débese a tres persoas: Xaime Isla Couto, Ramón Piñeiro 

e a el mesmo. Tratábase, segundo nos di, de recuperar unha lin-

gua e unha cultura preterida e de sentar as bases do futuro para 

ela. Na breve caracterización que don Paco fai de Piñeiro fala 

do seu activismo galeguista, da súa loita na clandestinidade e 

por último da súa estratexia para que a lingua e a cultura galega 

triunfasen, dando continuidade ó galeguismo anterior á guerra. 

Un labor que ten a cultura europea como referente ou, tal como 

nolo di Fernández del Riego, a preocupación de Piñeiro “era a 

de lle dar significado europeo á cultura galega”13. Unha expre-

sión que agocha tres diferentes dimensións asumidas conscien-

temente por Ramón Piñeiro: a política, a cultural e a filosófica.

a)	 A dimensión política

Nos primeiros anos da posguerra española un pequeno 

grupo de galeguistas van tentar a reorganización do Partido Ga-

leguista. Entre eles figura Francisco Fernández del Riego, Manuel 

Gómez Román –quen fora o último secretario xeral do partido-, 

e Ramón Piñeiro, membro sobranceiro das mocidades galeguis-

tas. Fernández del Riego describe no seu libro de memorias 

como e cando lle propón a Piñeiro a tarefa de reorganizar o ga-

leguismo nestes anos posteriores á guerra civil14. Piñeiro corro-

bora a versión de Fernández del Riego no seu libro de memorias 

13 FERNÁNDEZ DEL RIEGO, F.: Camiño andado, Ed. Galaxia, Vigo, 2003, p. 219 (a 
negriña é nosa).

14 Cf. FERNÁNDEZ DEL RIEGO, F.: Camiño andado, pp. 96 e ss.

Da miña acordanza, se ben apunta que xa antes de que llelo 

propuxera del Riego no ano 1942, Xaime Isla Couto lle tiña fala-

do do asunto:

“Ao rematar a guerra, no mesmo ano 1939, eu volvín a 

Lugo. A miña intención era ingresar na universidade para 

facer a carreira de Filosofía e Letras. Nunha das viaxes 

que fixen a Santiago por aqueles días, encontreime con 

algún antigos galeguistas, compañeiros nas Mocidades, 

entre eles Marino Dónega e Xaime Isla Couto. Este últi-

mo díxonos que había que ir pensando en reconstruír o 

galeguismo, pero a min parecíame que o inicio da gue-

rra mundial semellaba unha cousa inminente, tal como 

se desprendía do que estaba ocorrendo en Europa, e 

que había que agardar a ver como evolucionaban os 

acontecementos”15. 

Sexa como for, o certo é que a Piñeiro encoméndaselle pri-

meiro entrar en contacto con distintas personalidades do gale-

guismo para coñecer de primeira man con quen e con cantos 

se podería contar para levar adiante a devandita reorganización. 

Aínda que dezmados pola guerra ou polo medo á represión fran-

quista lógrase contar cun puñado de homes dispostos a afrontar 

a tarefa de volver erguer politicamente o galeguismo.

O traslado de Piñeiro a Madrid no ano 1942 para estudar 

a especialidade de Filosofía, permítelle entrar en contacto con 

elementos do nacionalismo catalán e vasco e a través deles con 

Bos Aires. Uns contactos que axiña darán os seus froitos por-

15 PIÑEIRO, R.: Da miña acordanza, Ed. Galaxia/ Fundación Caixa Galicia, Vigo 
2002, p. 61. 

que ó pouco tempo os nacionalistas vascos entréganlle a Piñei-

ro dúas cartas de Castelao: unha para Ramón Otero Pedrayo e 

outra para Valentín Paz Andrade. O contido da carta dirixida a 

Otero, que Piñeiro escoita dos beizos de don Ramón, insiste na 

mesma idea de reorganizar o galeguismo interior. Non tardan en 

facerlle saber a Castelao que ese traballo xa se estaba facendo 

en Galicia. Un labor que se realiza sempre contando coa restau-

ración da democracia en España e da orde republicana, caso de 

que os aliados gañen a II Guerra Mundial. Así nolo conta Piñeiro: 

“O horizonte no que nos movíamos entón os grupos da 

oposición democrática era o da restauración da legalida-

de republicana liquidada pola sublevación de Franco e os 

militares en 1936 e, no caso concreto dos galegos, a rei-

vindicación da autonomía, votaba e aprobada en plebis-

cito dentro daquela mesma legalidade. Para iso resultada 

imprescindible contar coa axuda dos países democráticos 

que se enfrontaran a Hitler”16.

Xa que logo, Piñeiro -e con el moitas outras persoas- mira-

ban cara a evolución da situación en Europa para restablecer en 

España a democracia. Pero, malia que as forzas aliadas saen vito-

riosas da contenda, os acontecementos non se van desenvolver 

exactamente como calculaban por dúas razóns. Primeiro, por-

que os gobernos dos países aliados máis que buscar o derroca-

mento do réxime de Franco aproveitáronse del como un aliado 

máis naquel equilibrio de bloques que se denominou a guerra 

fría. Para ben e para mal, o destino de Galicia seguía unido os 

16 PIÑEIRO, R.: Da miña acordanza, p. 71.

acontecementos dos países europeos que non sempre, por cer-

to, nos foron favorables. E en, segundo lugar, porque Piñeiro vai 

ser capturado e encarcerado logo dunha viaxe a París na que se 

entrevistara co goberno no exilio presidido por Jose Giral. Can-

do Piñeiro abandona o cárcere no ano 1949 decátase de que o 

réxime de Franco ía durar e que era imprescindible cambiar de 

estratexia para loitar contra o franquismo. Non quedaba outra 

que resistir e facelo cunha gran intelixencia política para que o 

galeguismo non fracasase. 

Ramón Piñeiro empregou os seus mellores oficios para ex-

plicarllo ós galeguistas de América, afastados da realidade ga-

lega que se estaba a vivir daquela. Ata o punto de que moitos 

deles seguían a defender, con certa saudade, o papel do Partido 

Galeguista, en liza cos demais partidos políticos que ben axiña 

entrarían na escena política. Nunha carta que Piñeiro escribe en 

febreiro de 1976 a Rodolfo Prada explica cunha gran dose pe-

dagóxica cál era o panorama que estaba a punto de abrollar en 

Galicia:

“O noso problema político era, mesmo por eso, o seguin-

te: ou encerrar o galeguismo nun partido e resignarnos 

a que Galicia fose invadida polas distintas forzas dirixi-

das desde Madrid, ou transformar o galeguismo na con-

ciencia xenérica de Galicia e lograr así que a sociedade 

galega cree ela mesma as correntes políticas que domi-

nan en Europa, que dominarán en España e que, inevi-

tablemente, dominarán tamén na nosa propia Galicia. O 

verdadeiramente importante non é que en Galicia haxa 

un Partido Galeguista; pola contra, o que importa é que, 

en lugar dun partido galeguista teñamos unha Galicia 

galeguista”17.

Foi daquela, principios dos anos cincuenta, cando xurde o 

proxecto de crear Galaxia, unha editorial que respondía a esta 

nova estratexia de resistencia político-cultural que decote se de-

nomina “culturalismo”, ás veces con ton crítico, esquecendo que 

as circunstancias políticas en España e en Galicia non permitían 

facer moito máis.

b)	 A dimensión cultural

As ideas que Piñeiro tiña en mente verbo da resistencia cul-

tural e política do galeguismo diferían da estratexia do Consello 

de Galicia e do galeguismo dos de fóra. O propio Piñeiro expli-

cou a súa posición e a dos galeguistas de dentro nun relatorio 

titulado “Nova orientación do galeguismo”, que Ramón presen-

tou nunha asemblea celebrada en Santiago alá polo ano 1957, 

presidida por Manuel Gómez Román, Ramón Otero Pedrayo e 

Ramón Cabanillas. Daquela, dun xeito que hoxe podemos consi-

derar profético, argumentou Piñeiro:

“… algúns galeguistas residentes fóra de Galicia persisten 

na posición ideolóxica do ano 36, identificando o gale-

guismo coa defensa intransixente da República e do Es-

tatuto… Se o galeguismo adoptase en Galicia esa postura 

como bandeira ideolóxica propia, automaticamente per-

dería influencia e forza. A opinión galega –o mesmo que 

a opinión española en xeral- deixou de crer nas posibili-

17 PIÑEIRO LÓPEZ, R.: “Carta a Rodolfo Prada”, recollida en RODRÍGUEZ POLO, 
X.R.: Ramón Piñeiro e a estratexia do galleguismo (1939-1982), Ed. Xerais, 
Vigo, 2009, p. 144.

89O europeísmo en Ramón Piñeiro



dades de restauración política da legalidade republicana-

estatutista. Ninguén sabe o que pasará no futuro político 

español, máis todo o mundo sabe –ou cre, que é o mes-

mo- que, pase o que pase, a única cousa que non pode 

ocorrer é a volta ó pasado…”18.

Piñeiro estaba persuadido de que o Partido Galeguista xa 

cumprira a súa misión histórica. O seguinte paso para preparar o 

futuro era incorporar o ideario galeguista a todos os partidos. Un 

galeguismo que debía chegar, sen exclusión, a todos os partidos 

e a toda a sociedade. Pero sen descoidar un aspecto que Piñeiro 

soubo facer como ninguén: manter acesa a chama da concien-

cia galega nas novas xeracións, inevitablemente desgaleguizadas 

pola presión ideolóxica daquela longa noite de pedra. En razón 

desta importante tarefa coas novas xeracións, apostouse pola 

vía cultural, única que podía traspasar (¡e non sempre!) a cen-

sura do réxime.

Todos os proxectos de Galaxia, a editorial, os cadernos, a 

revista Grial, ou posteriormente a creación de Sept e da Funda-

ción Penzol tiñan unha orientación cultural pero un obxectivo 

claramente político. Prestixiando a nosa lingua e a nosa cultura 

estabamos gañando asemade a batalla do seu prestixio social e 

a nosa propia dignidade colectiva como galegos.

Unha parte dese prestixio cultural que Piñeiro procuraba 

para as creacións en lingua galega residía en equiparalas coas 

demais creacións culturais que se estaban producindo en Euro-

pa. En razón deste feito, habería que falar –como atinadamente 

18 Recollido en ISLA COUTO, X.: “Ramón e Galaxia”, en AA.VV.: Homenaxe a Ra-
món Piñeiro, Fundación Caixa Galicia, A Coruña, p. 55.

escribiu Fernández del Riego- de que Piñeiro aspira a europeizar 

a cultura galega. Máis ca un europeísta, Piñeiro aspira a que a 

nosa sexa unha cultura europea que poida expresarse en pé de 

igualdade con todas as demais que convivían na Europa demo-

crática daquel tempo. Non había que inventar a fórmula senón 

máis ben axeitar ós tempos o labor realizado polos intelectuais 

da Xeración Nós  que Piñeiro describe nos seguintes termos fa-

lando do que representou a Revista Nós: “con ela realizaron un 

importante esforzo: europeizar a cultura galega e galeguizar –

asimilar- a cultura europea”19.

Tratábase de facelo nun dobre sentido: en primeiro lugar, 

estudando, como fixeran os intelectuais da Xeración Nós, un 

ámbito específico da cultura galega (etnografía, historia, ar-

queoloxía, literatura, etc.) e, en segundo lugar, realizando unha 

achega persoal que cumprise coa esixencia de situar as nosas 

creacións en pé de igualdade co que se estaba facendo no resto 

de Europa. Piñeiro, aínda que parco en escritos por mor do seu 

socratismo político a tempo completo, quixo tamén cumprir con 

esta segunda e máis delicada tarefa a través dos seus escritos 

filosóficos. 

c)	 A dimensión filosófica

A filosofía era, de certo, a súa verdadeira vocación. Así o 

confesa o propio Piñeiro en distintos lugares onde se laia de non 

poder realizala en razón do seu activismo político.

“A miña vocación intelectual, despois da guerra, –escribe 

nas súas memorias- era a filosofía, o mesmo como voca-

ción intelectual que como vocación docente. As circuns-

19 PIÑEIRO, R.: Prólogo ó libro de LUGRÍS, R.: Vicente Risco na Cultura galega, 
Ed. Galaxia, Vigo 1963, p. 10.

tancias da miña vida e as obrigacións que me sentín obri-

gado a adquirir co meu país leváronme cara á acción polí-

tica e impedíronme, sen embargo, desenvolver a obra de 

tipo persoal que me houbese gustado facer”20.

A entrega xenerosa e completa a Galicia está fóra de toda 

dúbida. Mais, así e todo, Piñeiro legounos unha mostra do seu 

quefacer filosófico en escritos ocasionais, conferencias, ou arti-

gos despois recollidos en libro que nos permiten apreixar a orixi-

nalidade da súa creación no eido da filosofía21. Tamén neste caso 

por unha dobre motivación: primeiro, porque a filosofía era a 

creación máis elevada dunha cultura e a nosa cultura non tiña 

acadado este nivel filosófico que tan admirablemente se desen-

volvera nos principais países europeos; pero tamén, en segundo 

lugar, polo interese que espertaran as correntes filosóficas euro-

peas, fundamentalmente existencialistas, nel e nos demais inte-

lectuais galeguistas do seu tempo (García-Sabell, Cilistro, etc.).

No traballo titulado “O Pensamento Galego” que data do 

ano 1968, recollido no seu libro Olladas no futuro, describe coa 

claridade que caracteriza os seus escritos o desafío filosófico da 

lingua galega. A lingua galega, o mesmo que as demais linguas, 

servira como lingua oral para expresar o pensamento, as ideas 

dos falantes. Tamén as linguas poden ter expresión escrita, o 

que lles permite acadar maiores posibilidades de creación cul-

tural por parte dos individuos. O galego tiña dado mostras da 

súa capacidade de creación colectiva como lingua oral e mesmo 

20 PIÑEIRO, R.: Da miña acordanza, p. 223.
21 “En escritos diversos, algún deles recollidos no meu libro Olladas no futuro, 

publicado por Galaxia no ano 1974, ou no volumen titulado Ensaios sobre a 
saudade, aparecen esbozadas ou desenvoltas con máis ou menos amplitude, 
as miñas ideas, sobre todo aquelas que xiran arredor de Galicia”. IBID

TEXTURAS INTERNACIONAIS6

92 O europeísmo en Ramón Piñeiro



tiña comezado a súa andaina como lingua escrita e de creación 

cultural. 

“Nos cen anos que leva o galego como língua de cultura 

superior –escribe Piñeiro-, de cultura escrita, xa se ini-

cióu o desenvolvemento dun pensamento propio. Para 

unha valoración atinada do feito non podemos esquecer 

que a etapa ‘filosófica’ dunha língua escrita é sempre 

serodia”22.

Faltáballe por acadar a súa verdadeira madurez para con-

verterse en lingua filosófica. O espello para onde mira Piñeiro é 

naturalmente Europa e, concretamente, fíxase no caso de Ale-

maña. “De tódalas línguas modernas de Europa, o alemán é, de 

certo, a de meirande importancia filosófica, a língua filosófica 

por excelencia”(IBID). Unha consideración, como moi ben lem-

bra Piñeiro, que non a tivo dende sempre. Antes de Kant tivera 

escasa importancia filosófica, ata o punto de que cando Leibniz 

escribe a súa obra filosófica faino en latín e en francés. Menos 

tradición aínda ten o castelán como lingua filosófica, alomenos 

na consideración de Piñeiro, que non dubida en afirmar que 

“Ortega y Gasset pasa por ser o verdadeiro creador da lingua 

filosófica”. Son afirmacións que poderían discutirse certamen-

te, sobre todo á vista de obras historiográficas sobre a filosofía 

española tan monumentais como a de José Luis Abellán, autor 

dunha Historia crítica do pensamento español, aínda que Abe-

llán opte polo termo “pensamento español” no canto de  falar 

de “filosofía española”. Así e todo, o castelán tiña conquistado 

22 PIÑEIRO, R.: Olladas no futuro, Ed. Galaxia, Vigo 1974,  p. 227 (a negriña é 
nosa).

por dereito propio a consideración de lingua filosófica, mesmo 

en Galicia, onde o cóengo compostelán publicara a partir de 

1914 a súa obra cumbre Los problemas fundamentales de la Fi-

losofía y del dogma, ano por certo no que tamén aparecerá o 

primeiro libro de Ortega Meditaciones del Quijote. Mais, discu-

sión aparte, o dato incuestionable para Piñeiro era que a lingua 

galega non acadara esta dimensión de ser lingua filosófica, ex-

presión máxima da madurez dunha lingua.

Dende esta perspectiva hai que entender a batalla por lo-

grar a tradución da obra de Heidegger Da esencia da verdade ó 

galego, antes mesmo que aparecera en castelán. Unha tradu-

ción feita por Ramón Piñeiro e Celestino Fernández de la Vega 

que aparecerá cun limiar para a edición galega escrito polo 

propio Heidegger, logo de dar unha batalla internacional e de 

presentar na VIII Asemblea Xeral da Unesco, celebrada en Mon-

tevideo no ano 1954, un manifesto redactado por Ramón Piñei-

ro sobre a persecución cultural e lingüística do galego, poñendo 

como exemplo a prohibición da tradución de Heidegger á nosa 

lingua23. Unha vez máis tratábase de ir gañando espazos para 

poñer en pé de igualdade a nosa cultura e a nosa lingua coas do 

resto de Europa, demostrando que era unha lingua apta mesmo 

para os escritos da máis elevada filosofía. “Non deixa de ser sor-

prendente –escribe Piñeiro, neste senso- a aptitude do galego 

actual para expresar o pensamento de Heidegger ou de Spran-

ger, porque eso quer decir que a tén para todo o pensamento 

orixinal que xurda en Galicia”24.

23 Sobre este tema pode verse “Historia dunha traducción” en AGÍS VILLAVER-
DE, M.: Crónica viva do pensamento Galego, pp. 261 e ss.

24 PIÑEIRO, R.: Olladas no futuro, p. 227.

Agora ben, Piñeiro era moi consciente de que naquel mo-

mento, ano 1968, non se partía de cero, non había soamente 

que importar pensamento a través da tradución ó galego. En 

primeiro lugar, porque os representantes máis egrexios da Xera-

ción Nós deran mostra a través dos seus ensaios de que podia-

mos contribuír dende a nosa cultura á bagaxe comunal do pen-

samento universal. “Na obra destes escritores [Risco, Viqueira, 

Otero, Castelao, Cuevillas], o pensamento galego pasa, ascende, 

do nivel colectivo do refraneiro ao nivel superior da expresión 

individualizada. Ou sexa, o noso pensamento, deica agora repre-

gado na tradición, comeza a entrar na historia”25. 

En segundo lugar, Piñeiro decátase, contemplando o traba-

llo dos seus coetáneos (traballo que el mesmo anima en moitos 

casos) que estase dando un importante salto para conquistar o 

dereito a un “pensamento universal dende a provincia”, a equi-

pararse ó pensamento europeo máis xenuíno. Os tres exemplos 

que menciona para poñer en evidencia este importante avance 

da nosa lingua e da nosa cultura cara a súa madurez filosófica 

son os de Rof Carballo, García-Sabell e Celestino Fernández de 

la Vega. 

“Pódese decir con toda certeza -escribe Piñeiro- que 

nestes tres escritores contemporáneos acada o pensa-

mento galego plena maturidade cultural. Na súa obra 

de ensaístas, os tres souperon afondar nos estratos máis 

profundos da espiritoalidade galega e interpretala á luz 

da cultura universal do noso tempo e, simultáneamente, 

souperon afondar na cultura universal do noso tempo e 

25 Op. Cit., pp. 227-228.

interpretala con sensibilidade galega”26.

Velaí a fórmula na que cre Piñeiro para elevar a nosa cul-

tura ó universal e lograr a súa plena madurez sen perder por 

iso a súa orixinalidade, a súa raizame galega e os seus sinais de 

identidade. Unha fórmula que noutros lugares, como xa vimos, 

expresa como “europeizar a cultura galega e galeguizar –asimi-

lar- a cultura europea”.

No que se refire ó contido da súa filosofía, a súa achega 

persoal, como xa queda dito, entendíaa non só como froito da 

súa vocación filosófica senón como parte inalienable do seu 

compromiso por elevar a cultura galega ata acadar a súa plena 

madurez. Deste xeito, no pensamento filosófico de Piñeiro po-

demos salientar dous aspectos ben distintos. O primeiro a súa 

pescuda, non exenta dunha certa actitude diferencialista, de 

incorporar o pensamento galego ó campo máis amplo da filoso-

fía galaico-portuguesa. Así como podemos detectar unha certa 

singularidade filosófica nas distintas tradicións do pensamento 

europeo (racionalismo cartesiano francés, criticismo e idealismo 

alemán, empirismo inglés), Piñeiro tentará demostrar a través 

do tema da saudade que existe unha “interpretación da filosofía 

galaico-portuguesa” que ten os seus alicerces no fondo espiri-

tual común que comparten Galicia e Portugal27.

Aínda que inevitablemente a filosofía, pola súa mesma as-

piración ó universal, comparte un horizonte común que no caso 

do pensamento galego é a filosofía europea. Por iso, cando no 

26 Op. Cit., p. 228.
27 PIÑEIRO, R.: “Siñificado metafísico da saudade” en Colección Grial, nº 1, Vigo 

1951,  pp. 7-8.

ano 1951, cando aparece o seu “Siñificado metafísico da sau-

dade”, no número 1 dos Cadernos Grial, Ramón Piñeiro pasará 

revista ó pensamento europeo contemporáneo nun apartado 

titulado “A filosofía europea de hoxe”. Un apartado no que máis 

que examinar dun xeito exhaustivo todas as achegas filosóficas 

da primeira metade do século XX, prestará unha atención es-

pecial ó existencialismo, aínda recoñecendo as súas limitacións, 

como punto de partida da súa filosofía da saudade.

“No panorama filosófico de Europa conviven varias es-

colas e tendencias. Si entre todas ilas queremos escoller 

unha como máis representativa da situación aitual do es-

pírito europeo, cecais teremos quen nos quedar co Exis-

tencialismo. Hai Neo-escolástica, Neo-realismo, Neo-po-

sitivismo, Neo-tomismo, Neo-idealismo, Neo-vitalismo e 

ainda algunha doutrinas máis co-a mesma siñificación de 

retorno a unha posición anterior que se trata de renovar. 

Mais a que verdadeiramente xurde como novo froito na 

evolución da mente filosófica europea é, sen dúbida, o 

Existencialismo”28.

Europa e a filosofía europea e, xa que logo, o referente 

do pensamento galego, aínda que despois tente adscribir este 

pensamento a unha determinada tradición como é a filosofía 

galaico-portuguesa.

Outro dos temas que poderiamos facer comparecer para 

demostrar a íntima veciñanza e diálogo do pensamento galego 

de coa filosofía europea é o tratamento que fai Piñeiro do tema 

28 Op. Cit., p. 11.

da linguaxe e das linguas. Un tema central da filosofía europea 

do século XX ata o punto de poder ser considerado con razón 

o século do “xiro lingüístico”, botando man agora da expresión 

acuñada por Richad Rorty. Tanto o existencialismo heidegge-

riano, como o neopositivismo, a hermenéutica de Gadamer e 

Ricoeur, o estructuralismo, a filosofía da linguaxe anglosaxona, 

e un longo etcétera de correntes e escolas filosóficas erixiron a 

linguaxe como tema central das súas respectivas filosofías. En 

sintonía coa defensa do segundo Heidegger de que “a linguaxe é 

a morada do ser”29, ou de Gadamer de que “todo ser que poder 

ser comprendido é linguaxe”30, Piñeiro vai defender no seu dis-

curso de ingreso na Real Academia Galega que “pola palabra, o 

home convirte o medio en ‘mundo’. O mundo é, en rigor, unha 

creación do home”31.

Non podemos, de certo, prolongar a nosa argumentación 

sobre o tratamento filosófico que realiza Piñeiro do tema da 

linguaxe. Coidamos, non obstante, que a través desta pequena 

mostra o lector poderá comprobar como Piñeiro está escribindo 

sobre a linguaxe dende unha perspectiva filosófica e coa gran 

orixinalidade coincidindo no tempo con outros pensadores eu-

ropeos que erixiron, como mencionamos, o tema da linguaxe 

como tema central das súas filosofías.

29 Cf. HEIDEGGER, M.: Über den ‘Humanismus’, Vittorio Klostermann, Frankfurt 
1949 (1975), p. 5.

30 Cf. GADAMER, H.-G. : Wahrheit und Methode. Grundzüge einer philosophis-
chen Hermeneutik, Tübingen, 1960, Introdución.

31 PIÑEIRO, R.: A Lingoaxe a as língoas. Discurso lido o 25 de novembro de 
1967na súa recepción pública na Real Academia Galega, Ed. Galaxia, Vigo 
1967, p. 21.

Conclusión

Coidamos que  o longo percorrido argumental que ata 

aquí trouxemos serviunos para amosar a dimensión europea e 

europeísta do galeguismo. Primeiro, a partir do espírito que os 

intelectuais da Xeración Nós quixeron imprimir á cultura gale-

ga e as súas obras. Despois a partir da aspiración da Xeración 

Galaxia de elevar a nosa cultura, poñéndoa en pé de igualdade 

coas demais culturas europeas. E, por último, amosando o signi-

ficado europeo da obra de Piñeiro a través da tripla dimensión 

política, cultural e filosófica. Amosando a vocación europeísta 

da cultura galega, Piñeiro, como antes Castelao, facía fincapé en 

que o galeguismo non podía ser ningún xeito de separatismo. 

Antes ó contrario, soamente a integración e o dialogo co pen-

samento europeo podía poñer de manifesto a orixinalidade da 

nosa creación cultural en todas as súas dimensións. Son todas 

estas razóns que xustifican a plena actualidade do pensamento 

de Ramón Piñeiro. Un home que reiteradamente quixo definirse 

como “galego por nación, español por historia e europeo por 

cultura”.

6
O Instituto Galego de Análise e Documentación Internacional (IGADI) é unha 
entidade sen ánimo de lucro que nace en 1991 cun dobre propósito: reflexionar 
sobre os problemas e tendencias da sociedade internacional contemporánea e pular 
por unha maior inserción de Galicia no mundo a todos os niveis. 

Un presente, con pasado
O IGADI reclámase continuador da tradición universalista do galeguismo. Por iso, 
reivindica o legado intelectual de Plácido Castro, quen simboliza a capacidade 
de asumir unha posición de xenerosa identificación co país, sen que iso vaia en 
detrimento dun compromiso coa sociedade global.
Servizo Público
O IGADI configúrase como unha instancia vocacionada para servir ao conxunto 
da sociedade galega, afirmando a súa plena autonomía con igual intensidade que 
desenvolve unha actividade plural e transpartidaria. As institucións e a sociedade 
en xeral teñen nel un instrumento colaborador das súas estratexias de acción 
exterior.

Investigación
A formulación e desenvolvemento de proxectos de investigación constitúe 
un activo esencial do IGADI. Con tres programas en activo (paradiplomacia, 
cooperación ao desenvolvemento e conflitos, seguridade, conflitos e alternativas 
no sistema internacional), o fomento da investigación permite elevar a calidade 
científica da actividade, dotármonos de profesionais experimentados e asentar un 
armazón teórico que afirme solidamente as nosas estratexias.

Formación
A promoción dos valores solidarios e universalistas na nosa sociedade 
compleméntase con propostas de formación orientadas a facilitar o acceso a
un coñecemento integral do mundo en que vivimos, incidindo, baixo diferentes 
fórmulas, no fomento da suficiencia académica e investigadora.

Documentación
O Centro de Información e Documentación Internacional Contemporánea (CIDIC) 
é un valioso ben público que aspira a socializar os seus recursos especializados 
e material dispoñible facilitando a consulta dos potenciais usuarios: estudantes, 
persoal investigador e cidadanía en xeral.

 Facilitador de oportunidades
O IGADI ambiciona ser un punto de encontro onde os interesados na información 
e na análise internacional dispoñan dos medios básicos para encarreirar as súas 
inquedanzas. Por iso brinda a estudantes e licenciados oportunidade de realización 
de prácticas regradas.

Publicacións
Tempo exterior é a revista semestral de análise e estudos internacionais do IGADI 
que, ademais, conta cunha colección, Texturas, onde teñen cabida ensaios de 
interese. Asi mesmo, publica o IGADI ANNUAL REPORT e o Informe Anual da 
Política Chinesa.

Alianzas e redes
O establecemento de sinerxías e a potenciación da converxencia con entidades 
que, dentro de Galicia ou fóra dela, comparten obxectivos semellantes, xustifican a 
formalización de alianzas e a integración en diferentes redes globais.

IGADI - O mundo desde aquí

IGADI - Aquí e fóra

www.igadi.org

www.igadi.org

